
ᱢᱩᱬᱩᱛ (Abstract) 

ᱨᱮᱰᱤᱭᱳ  ᱜᱟᱭᱟᱱ  ᱫᱚ  ᱥᱟᱱᱛᱟᱲᱤ  ᱯᱟᱹᱨᱥᱤ  ᱟᱨ  ᱥᱟᱶᱦᱮᱫ  ᱦᱟᱨᱟᱵᱩᱨᱩ ᱨᱮ  

ᱢᱤᱫᱴᱟᱹᱝ  ᱟᱸᱡᱚᱢᱟᱱᱟᱜ  ᱜᱟᱭᱟᱱ  ᱥᱟᱶᱦᱮᱫ  ᱞᱮᱠᱟᱛᱮ  ᱮᱱᱮᱢᱼᱮ  ᱫᱚᱦᱚ  ᱟᱹᱜᱩ  ᱟᱠᱟᱫᱟ 

᱾  ᱡᱟᱸᱦᱟᱸᱨᱮ  ᱦᱚᱲᱠᱚ ᱟᱸᱡᱚᱢ  ᱛᱟᱞᱟᱛᱮ  ᱜᱟᱭᱟᱱ  ᱨᱮᱭᱟᱜ  ᱥᱟᱛᱟᱢᱠᱚ  ᱵᱩᱡᱷᱟᱹᱣ  

ᱧᱟᱢᱟ᱾  ᱢᱮᱱᱫᱚ  ᱨᱟᱦᱟ  ᱟᱲᱟᱝ,  ᱨᱚᱲᱼᱨᱚᱯᱚᱲ,  ᱥᱟᱰᱮ  ᱟᱨ  ᱜᱷᱚᱴᱚᱱᱟ  ᱨᱮᱭᱟᱜ  ᱟᱸᱜᱚᱪ  

ᱛᱟᱞᱟᱛᱮ  ᱟᱸᱡᱚᱢᱤᱭᱟᱹᱠᱚ  ᱠᱟᱹᱦᱱᱤᱠᱚ  ᱵᱟᱰᱟᱭ  ᱧᱟᱢᱟ ᱾  ᱡᱟᱸᱦᱟᱸᱨᱮ  ᱥᱟᱱᱛᱟᱲ  

ᱥᱟᱶᱛᱟ  ᱨᱮᱭᱟᱜ  ᱡᱤᱭᱚᱱᱼᱦᱚᱨᱟ,  ᱥᱟᱢᱟᱡᱤᱠ  ᱥᱟᱹᱜᱟᱹᱭ,  ᱟᱹᱨᱤᱪᱟᱹᱞᱤ  ᱟᱨ  ᱢᱟᱹᱱᱢᱤ  

ᱠᱚᱣᱟᱜ  ᱟᱱᱟᱴ  ᱮᱸᱴᱠᱮᱴᱚᱬᱮ  ᱨᱮᱭᱟᱜ  ᱠᱟᱛᱷᱟ  ᱟᱸᱡᱚᱢᱤᱭᱟᱹ  ᱠᱚᱴᱷᱮᱱ  ᱟᱹᱰᱤ  

ᱱᱟᱯᱟᱭᱛᱮ  ᱥᱟᱼᱥᱟᱯᱲᱟᱣᱚᱜᱼᱟ᱾  ᱚᱱᱠᱟᱜᱮ  ᱨᱮᱰᱤᱭᱳᱼᱜᱟᱭᱟᱱ  ᱥᱟᱶᱦᱮᱫ ᱨᱮ  ᱵᱟᱫᱚᱞ  

ᱦᱮᱢᱵᱽᱨᱚᱢᱟᱜ  ᱚᱞ  ᱜᱟᱭᱟᱱ  ᱠᱚᱦᱚᱸ  ᱢᱤᱫ  ᱱᱟᱣᱟ  ᱦᱚᱨᱼᱰᱟᱦᱟᱨᱼᱮ  ᱧᱟᱢ  ᱟᱠᱟᱫᱟ ᱾  

ᱩᱱᱤᱭᱟᱜ  ᱯᱩᱭᱞᱩ  ᱨᱮᱰᱤᱭᱳ-ᱜᱟᱭᱟᱱ  ᱫᱚ  ᱦᱩᱭᱩᱜ  ᱠᱟᱱᱟ  “ᱜᱷᱟᱹᱨᱫᱤ  ᱡᱟᱶᱟᱭ ᱾”  

ᱱᱚᱣᱟ  ᱜᱟᱭᱟᱱ  ᱨᱮᱭᱟᱜ  ᱮᱛᱚᱦᱚᱵ  ᱛᱟᱞᱟ  ᱛᱮᱜᱮ  ᱵᱟᱫᱚᱞ  ᱦᱮᱢᱵᱽᱨᱚᱢ  ᱫᱚ  ᱨᱮᱰᱤᱭᱳ  

ᱜᱟᱭᱟᱱᱨᱮ  ᱟᱭᱟᱜ  ᱴᱷᱟᱶᱼᱮ  ᱦᱟᱢᱮᱴ  ᱞᱮᱫᱟ  ᱾  “ᱜᱷᱟᱹᱨᱫᱤ  ᱡᱟᱶᱟᱭ”  ᱜᱟᱭᱟᱱ  ᱫᱚ  

ᱜᱷᱟᱨᱚᱸᱡᱽ  ᱟᱨ  ᱥᱟᱶᱛᱟ  ᱨᱮᱭᱟᱜ  ᱥᱟᱛᱟᱢ  ᱤᱫᱤ  ᱠᱟᱛᱮ  ᱜᱟᱵᱟᱱ  ᱟᱠᱟᱱᱟ  ᱾  ᱡᱟᱸᱦᱟᱸᱨᱮ  

ᱥᱚᱝᱥᱟᱨ  ᱨᱮᱭᱟᱜ  ᱜᱷᱚᱴᱚᱱᱟ,  ᱥᱚᱢᱟᱡᱽ  ᱨᱮᱭᱟᱜ  ᱥᱟᱹᱨᱤᱭᱟᱜ  ᱯᱷᱚᱴᱮᱞ  ᱨᱟᱠᱟᱵ  

ᱟᱠᱟᱱᱟ  ᱾  ᱚᱱᱟᱜᱮ  ᱱᱚᱣᱟ  ᱠᱷᱚᱸᱫᱽᱨᱚᱱ  ᱚᱱᱚᱞ  ᱨᱮᱭᱟᱜ  ᱥᱟᱛᱟᱢ  ᱛᱟᱞᱟᱛᱮ  ᱥᱚᱫᱚᱨ  

ᱦᱩᱭ  ᱟᱠᱟᱱᱟ  ᱾   

ᱢᱩᱬ  ᱟᱹᱲᱟᱹᱠᱚᱺ ᱥᱟᱱᱛᱟᱲᱤ  ᱨᱮᱰᱤᱭᱳ  ᱜᱟᱭᱟᱱ, ᱥᱟᱶᱦᱮᱫ, ᱜᱷᱟᱹᱨᱫᱤ-ᱡᱟᱶᱟᱭ, ᱪᱩᱨᱤᱛ,  

ᱥᱟᱢᱟᱡᱤᱠ-ᱡᱤᱭᱚᱱ,  ᱾   

ᱚᱱᱚᱬ (Introduction) 

ᱥᱟᱱᱛᱟᱲᱤ  ᱨᱮᱰᱤᱭᱳ-ᱜᱟᱭᱟᱱ  ᱨᱮᱭᱟᱜ  ᱮᱛᱚᱦᱚᱵ  ᱫᱚ  ᱑᱙᱗᱕  ᱥᱟᱹᱦᱤᱛ  ᱨᱮᱭᱟᱜ  ᱑᱕  

ᱟᱜᱚᱥᱴ  ᱠᱷᱚᱱ  ᱩᱪᱷᱟᱹᱱ  ᱟᱠᱟᱱᱟ ᱾  ᱱᱚᱣᱟᱫᱚ  ᱡᱷᱚᱛᱚ  ᱠᱷᱚᱱ  ᱯᱩᱭᱞᱩᱛᱮ  ᱟᱠᱟᱥᱵᱟᱱᱤ  

ᱠᱳᱞᱠᱟᱛᱟ  ᱨᱮᱭᱟᱜ  “ᱠᱚ”  ᱩᱪᱷᱟᱹᱱ  ᱛᱟᱞᱢᱟ  ᱠᱷᱚᱱ  ᱓᱐  ᱢᱤᱱᱤᱴ  ᱚᱠᱛᱚ  ᱨᱮᱭᱟᱜ ᱦᱩᱭᱩᱜ  

ᱠᱟᱱ ᱛᱟᱸᱦᱮᱸ ᱾ ᱱᱤᱛᱚᱜ ᱚᱠᱛᱚᱨᱮ ᱚᱱᱟ  ᱨᱮᱭᱟᱜ ᱧᱩᱛᱩᱢ ᱫᱚ “ᱟᱠᱟᱥᱵᱟᱱᱤ  ᱜᱤᱛᱟᱧᱡᱚᱞᱤ”  

ᱦᱩᱭ  ᱟᱠᱟᱱᱟ ᱾  ᱩᱱ  ᱚᱠᱛᱚ  ᱠᱷᱚᱱ ᱜᱮ  ᱥᱟᱱᱛᱟᱲᱤ  ᱟᱠᱷᱲᱟ  ᱫᱚ  ᱥᱤᱸᱜᱟᱹᱲ  ᱖ᱺ᱐᱕  ᱠᱷᱚᱱ 

᱖ᱺ᱓᱕  ᱚᱠᱛᱚ  ᱫᱷᱟᱹᱵᱤᱡ  ᱦᱩᱭᱩᱜ  ᱠᱟᱱ  ᱛᱟᱸᱦᱮᱸ  ᱾  ᱡᱟᱸᱦᱟᱸᱨᱮ  ᱜᱟᱞᱚᱪ  ᱟᱠᱷᱲᱟ,  

ᱚᱱᱚᱬᱦᱮᱸ,  ᱥᱮᱨᱮᱧ  ᱟᱨ  ᱠᱩᱠᱞᱤ  ᱨᱚᱯᱚᱲ  ᱥᱟᱶᱛᱮ  ᱜᱤᱫᱽᱨᱟᱹ  ᱠᱚᱣᱟᱜ  ᱟᱠᱷᱲᱟ  ᱠᱚ  

ᱦᱩᱭᱩᱜ  ᱜᱮᱭᱟ ᱾  ᱨᱮᱰᱤᱭᱳ  ᱞᱮᱠᱟᱱ  ᱛᱟᱞᱢᱟᱼᱨᱮ  ᱥᱟᱱᱛᱟᱲᱤ  ᱜᱟᱭᱟᱱ  ᱨᱮᱭᱟᱜ  ᱩᱪᱷᱟᱹᱱ  

ᱫᱷᱟᱨᱚᱱᱟ  ᱫᱚ  ᱯᱩᱭᱞᱩ  ᱫᱷᱟᱣ  ᱢᱟᱱᱚᱛᱟᱱ  ᱱᱤᱨᱢᱚᱞ  ᱪᱚᱱᱫᱨᱚ  ᱜᱩᱦᱚ  ᱜᱚᱢᱠᱮ  ᱴᱷᱮᱱ  

ᱟᱹᱦᱤᱵᱷᱟᱹᱵᱤ  ᱞᱮᱠᱟᱱᱟᱜ  ᱫᱤᱥ  ᱦᱩᱫᱤᱥ  ᱦᱮᱡ  ᱟᱫᱮᱭᱟ ᱾  ᱡᱟᱸᱦᱟᱸᱨᱮ  ᱩᱱᱤᱫᱚ  ᱚᱱᱟ  

ᱨᱮᱰᱤᱭᱳ  ᱟᱠᱷᱲᱟ  ᱨᱮᱱᱜᱮ  ᱢᱤᱫ  ᱠᱟᱹᱢᱤᱭᱟᱹ  ᱦᱚᱲᱼᱮ  ᱛᱟᱸᱦᱮᱸ  ᱠᱟᱱᱟ  ᱾  ᱩᱱᱤᱜᱮ  ᱑᱙᱗᱕  

ᱥᱟᱹᱦᱤᱛ  ᱨᱮᱭᱟᱜ  ᱥᱮᱯᱴᱮᱢᱵᱚᱨ  ᱪᱟᱸᱫᱳ  ᱥᱮᱫ  ᱱᱚᱣᱟ  ᱠᱟᱹᱢᱤ  ᱫᱚᱭ  ᱮᱛᱚᱦᱚᱵ  ᱠᱮᱫᱼᱟ  

᱾  ᱡᱟᱸᱦᱟᱸᱨᱮ  ᱟᱡᱜᱮ  ᱱᱚᱣᱟ  ᱠᱟᱹᱢᱤᱨᱮ  ᱟᱹᱰᱤ  ᱡᱩᱨ  ᱠᱟᱹᱢᱤ  ᱦᱚᱨᱟᱼᱨᱮ  ᱥᱟᱯᱲᱟᱣᱼᱮ  

ᱠᱩᱨᱩᱢᱩᱴᱩ  ᱮᱱᱟ  ᱾  ᱩᱱ  ᱚᱠᱛᱚ  ᱚᱠᱟ  ᱨᱮᱦᱚᱸ  ᱥᱟᱱᱛᱟᱲᱤ  ᱜᱟᱭᱱᱟᱦᱟᱨᱤᱠᱚ  ᱥᱟᱶᱛᱮ  

ᱡᱳᱜᱟᱡᱳᱜ  ᱵᱟᱭ  ᱯᱩᱨᱟᱹᱣ  ᱫᱟᱲᱮᱭᱟᱜᱛᱮ  ᱟᱡᱜᱮ  ᱥᱚᱨᱚᱛ  ᱪᱚᱱᱫᱨᱚ  

ᱪᱚᱴᱴᱳᱯᱟᱫᱽᱫᱷᱟᱭ  ᱟᱜ  ᱚᱞ  ᱠᱟᱹᱦᱱᱤ  “ᱢᱚᱦᱮᱥ”  ᱜᱟᱭᱟᱱ  ᱨᱮᱭᱟᱜ  ᱨᱩᱯ  ᱮᱢ  ᱠᱟᱛᱮ  

ᱚᱱᱟᱜᱮ  ᱥᱟᱱᱛᱟᱲᱤ  ᱛᱮ  ᱛᱚᱨᱡᱚᱢᱟ  ᱟᱠᱟᱨᱛᱮᱭ  ᱩᱪᱷᱟᱹᱱ  ᱞᱮᱫᱟ ᱾  ᱡᱟᱸᱦᱟᱸ  ᱨᱮᱱ  

ᱛᱚᱨᱡᱚᱢᱟᱤᱡ  ᱫᱚᱭ  ᱛᱟᱸᱦᱮᱸᱠᱟᱱᱟ  ᱦᱚᱨᱚᱯᱨᱚᱥᱟᱫᱽ  ᱢᱩᱨᱢᱩ  ᱜᱚᱢᱠᱮ ᱾  ᱱᱚᱣᱟ  ᱜᱟᱭᱟᱱ  

ᱡᱚᱠᱷᱚᱱ  ᱨᱮᱰᱤᱭᱳ  ᱨᱮ  ᱩᱪᱷᱟᱹᱱ  ᱮᱱᱟ,  ᱚᱱᱟ  ᱟᱸᱡᱚᱢ  ᱠᱟᱛᱮ  ᱦᱚᱲᱠᱚ  ᱟᱹᱰᱤᱜᱮ  

ᱨᱮᱰᱤᱭᱳᱨᱮ  ᱜᱟᱭᱟᱱ  ᱩᱪᱷᱟᱹᱱ  ᱞᱟᱹᱜᱤᱫ ᱛᱮᱠᱚ  ᱢᱟᱲᱟᱝ ᱦᱮᱡ ᱮᱱᱟ᱾  ᱩᱱᱠᱩ  ᱦᱚᱸᱠᱚ  

ᱵᱩᱡᱷᱟᱹᱣ  ᱧᱟᱢ  ᱠᱮᱫᱼᱟ  ᱡᱮ,  ᱨᱮᱰᱤᱭᱳ  ᱞᱮᱠᱟᱱ  ᱴᱷᱟᱶ  ᱨᱮᱦᱚᱸ  ᱥᱟᱱᱛᱟᱲᱤ  ᱜᱟᱭᱟᱱ  

ᱨᱮᱭᱟᱜ  ᱞᱟᱲᱪᱟᱨ  ᱠᱟᱹᱢᱤ  ᱫᱚ  ᱦᱩᱭ  ᱫᱟᱲᱮᱭᱟᱜᱼᱟ  ᱢᱮᱱᱛᱮ᱾  ᱚᱱᱟᱛᱮ  ᱦᱚᱲᱠᱚ  ᱛᱟᱞᱟᱨᱮ  

ᱟᱠᱚᱣᱟᱜ  ᱥᱟᱸᱫᱮᱥ  ᱟᱹᱰᱤ  ᱞᱚᱜᱚᱱᱛᱮ  ᱥᱮᱴᱮᱨ  ᱦᱚᱪᱚᱭ  ᱞᱟᱹᱜᱤᱫᱛᱮ   ᱟᱹᱰᱤ  ᱦᱚᱲᱜᱮ  

ᱜᱟᱭᱟᱱ  ᱩᱪᱷᱟᱹᱱ  ᱞᱟᱹᱜᱤᱫᱛᱮ  ᱟᱠᱟᱥᱵᱟᱱᱤ  ᱨᱮᱰᱤᱭᱳ  ᱟᱠᱷᱲᱟ  ᱥᱟᱶ ᱡᱚᱯᱲᱟᱣ  

ᱨᱮᱭᱟᱜ  ᱠᱚ  ᱠᱩᱨᱩᱢᱩᱴᱩ  ᱠᱮᱫᱼᱟ  ᱾  ᱡᱟᱸᱦᱟᱸᱨᱮ  ᱟᱹᱰᱤ  ᱦᱚᱲᱜᱮ  ᱟᱠᱚᱣᱟᱜ  ᱨᱚᱲ  ᱨᱟᱦᱟ,  

ᱪᱩᱨᱤᱛ  ᱞᱟᱹᱜᱤᱫᱛᱮ  ᱚᱰᱤᱥᱚᱱ  ᱮᱢᱠᱚ  ᱮᱛᱚᱦᱚᱵ  ᱠᱮᱫᱼᱟ ᱾  ᱚᱱᱠᱟᱼᱚᱱᱠᱟᱛᱮ  ᱧᱮᱞᱧᱟᱢ  

ᱮᱱᱟ  ᱥᱟᱱᱛᱟᱲᱤ  ᱯᱟᱹᱨᱥᱤᱛᱮ  ᱨᱮᱰᱤᱭᱳ  ᱜᱟᱭᱟᱱ  ᱞᱮᱠᱟᱛᱮ   ᱥᱟᱯᱲᱟᱣᱨᱮ  ᱢᱟᱱᱚᱛᱟᱱ  

ᱡᱚᱫᱩᱱᱟᱛᱷ  ᱴᱩᱰᱩ  ᱜᱚᱢᱠᱮᱭ  ᱢᱟᱲᱟᱝ  ᱦᱮᱡ  ᱮᱱᱟᱭ ᱾  ᱩᱱᱤᱫᱚ  ᱑᱙᱗᱗  ᱥᱟᱹᱦᱤᱛ ᱨᱮ 

“ᱴᱩᱣᱟᱹᱨ”  ᱧᱩᱛᱩᱢᱛᱮ  ᱢᱤᱫᱴᱟᱝ  ᱥᱟᱱᱛᱟᱲᱤ ᱯᱟᱹᱨᱥᱤ  ᱨᱮᱭᱟᱜ  ᱜᱟᱭᱟᱱᱼᱮ  ᱥᱟᱯᱲᱟᱣ  

ᱠᱮᱫᱼᱟ ᱾   ᱡᱟᱸᱦᱟᱸᱼᱨᱮᱱ  ᱚᱱᱚᱞᱤᱭᱟᱹ  ᱫᱚ  ᱛᱟᱸᱦᱮᱸ  ᱠᱟᱱᱟᱭ  ᱥᱚᱢᱤᱨ  ᱠᱩᱢᱟᱨ  ᱢᱩᱨᱢᱩ ᱾ 

ᱱᱚᱣᱟ  ᱜᱟᱭᱟᱱ  ᱫᱚ  ᱑᱕  ᱢᱤᱱᱤᱴ  ᱠᱟᱛᱮ  ᱵᱟᱨᱥᱤᱧ  ᱫᱷᱩᱨᱤᱭᱟᱹ  ᱩᱪᱷᱟᱹᱱ  ᱞᱮᱱᱟ ᱾   

ᱡᱟᱸᱦᱟᱸ   ᱜᱟᱭᱟᱱ  ᱛᱟᱞᱟ  ᱛᱮᱜᱮ  ᱟᱸᱡᱚᱢᱤᱭᱟᱹᱠᱚ  ᱟᱹᱰᱤᱜᱮ  ᱩᱫᱽᱜᱟᱹᱣ  ᱠᱚ  ᱧᱟᱢ  ᱞᱮᱫᱟ  

ᱟᱨ  ᱥᱟᱶᱛᱮ ᱠᱟᱹᱡ ᱫᱩᱠᱷ ᱦᱚᱸᱠᱚ ᱟᱹᱭᱠᱟᱹᱣ ᱠᱮᱫᱼᱟ᱾  ᱪᱮᱫᱟᱜ  ᱥᱮ  ᱱᱚᱣᱟ ᱫᱚ  ᱢᱤᱫᱴᱟᱹᱝ 

ᱴᱩᱣᱟᱹᱨ  ᱜᱤᱫᱽᱨᱟᱹᱦᱟᱜ  ᱫᱩᱠᱷᱟᱹᱞᱤ  ᱡᱤᱭᱚᱱᱼᱠᱟᱹᱦᱱᱤ  ᱟᱛᱮ  ᱜᱟᱜᱼᱜᱟᱵᱟᱱ  ᱛᱟᱸᱦᱮᱸ  

ᱠᱟᱱᱟ  ᱾  ᱩᱱ  ᱚᱠᱛᱚ  ᱱᱚᱣᱟ  ᱨᱮᱰᱤᱭᱳ  ᱜᱟᱭᱟᱱ  ᱨᱮᱭᱟᱜ   ᱟᱸᱡᱚᱢ  ᱛᱟᱞᱟ  ᱛᱮᱜᱮ  ᱟᱹᱰᱤ  

ᱦᱚᱲᱜᱮ  ᱨᱮᱰᱤᱭᱳ  ᱨᱮᱭᱟᱜ  ᱥᱟᱱᱛᱟᱲᱤ  ᱟᱠᱷᱲᱟ  ᱟᱸᱡᱚᱢ  ᱞᱟᱹᱜᱤᱫᱛᱮ  ᱫᱤᱱᱟᱹᱢᱜᱮ  

ᱛᱟᱸᱜᱤ  ᱨᱮᱠᱚ  ᱛᱟᱸᱦᱮᱸᱱ  ᱠᱟᱱ  ᱛᱟᱸᱦᱮ᱾  ᱡᱟᱸᱦᱟᱸᱨᱮ  ᱨᱮᱰᱤᱭᱳ  ᱜᱟᱭᱟᱱ  ᱨᱮᱱ  ᱚᱱᱚᱞᱤᱭᱟᱹ  

ᱠᱚᱦᱚᱸ  ᱠᱚ  ᱟᱹᱭᱠᱟᱹᱣ  ᱧᱟᱢ  ᱠᱮᱫᱼᱟ  ᱡᱮ  ᱟᱸᱡᱚᱢ  ᱛᱟᱞᱟᱛᱮᱦᱚᱸ  ᱦᱚᱲᱠᱚ  ᱛᱟᱞᱟᱨᱮ  

ᱪᱮᱸᱜᱷᱟᱣᱱᱟ  ᱟᱹᱜᱩ  ᱜᱟᱱᱚᱜᱼᱟ ᱾  ᱚᱱᱟᱛᱮ  ᱟᱭᱢᱟ  ᱥᱟᱱᱛᱟᱲᱤ  ᱚᱱᱚᱞᱤᱭᱟᱹ  ᱠᱚᱜᱮ  

ᱨᱮᱰᱤᱭᱳ  ᱜᱟᱭᱟᱱ  ᱚᱞ ᱨᱮᱠᱚ  ᱢᱟᱲᱟᱝ  ᱦᱮᱡ  ᱮᱱᱟ ᱾  ᱩᱱᱠᱩ  ᱚᱱᱚᱞᱤᱭᱟᱹ  ᱠᱚᱫᱚ  ᱠᱚ  

ᱦᱩᱭᱩᱜ  ᱠᱟᱱᱟ  ᱼ  ᱵᱤᱱᱳᱫᱽ  ᱠᱩᱢᱟᱨ  ᱥᱚᱨᱮᱱ,  ᱨᱚᱵᱤᱞᱟᱞ  ᱴᱩᱰᱩ,  ᱥᱚᱢᱤᱨ  ᱠᱩᱢᱟᱨ  ᱢᱩᱨᱢᱩ,  

ᱡᱚᱫᱩᱱᱟᱛᱷ  ᱴᱩᱰᱩ,  ᱦᱚᱨᱚᱯᱨᱚᱥᱟᱫᱽ  ᱢᱩᱨᱢᱩ,  ᱡᱚᱢᱟᱫᱟᱨ  ᱠᱤᱥᱠᱩ,  ᱥᱟᱹᱨᱤ  ᱫᱷᱚᱨᱚᱢ  

ᱦᱟᱸᱥᱫᱟ,  ᱯᱚᱨᱤᱢᱚᱞ  ᱦᱮᱢᱵᱽᱨᱚᱢ,  ᱯᱚᱹᱧᱪᱟᱱᱚᱱ  ᱵᱟᱥᱠᱮ,  ᱢᱚᱛᱤᱞᱟᱞ  ᱢᱟᱹᱱᱰᱤ  ᱮᱢᱟᱱ  

ᱮᱢᱟᱱᱠᱚ  ᱾  ᱱᱩᱠᱩ  ᱚᱱᱚᱞᱤᱭᱟᱹᱠᱚ  ᱞᱮᱠᱟᱜᱮ  ᱢᱟᱱᱚᱛᱟᱱ  ᱵᱟᱫᱚᱞ  ᱦᱮᱢᱵᱽᱨᱚᱢ  ᱜᱚᱢᱠᱮ  

ᱦᱚᱸ  ᱨᱮᱰᱤᱭᱳ  ᱜᱟᱭᱟᱱ ᱨᱮ  ᱟᱡᱟᱜ  ᱴᱷᱟᱶ  ᱫᱚᱭ  ᱦᱟᱢᱮᱴ  ᱟᱠᱟᱫ  ᱜᱮᱭᱟ  ᱾  ᱪᱮᱫᱟᱜ  ᱥᱮ  

ᱟᱡ  ᱦᱚᱸ  ᱩᱫᱽᱜᱟᱹᱣ  ᱧᱟᱢ  ᱠᱟᱛᱮ  ᱱᱚᱣᱟ  ᱨᱮᱰᱤᱭᱳ  ᱛᱟᱞᱢᱟ  ᱛᱟᱞᱟᱛᱮ  ᱟᱡᱟᱜ  ᱚᱞ  

ᱜᱟᱭᱟᱱ  ᱩᱪᱷᱟᱹᱱ ᱨᱮ  ᱟᱹᱰᱤᱜᱮᱭ  ᱠᱩᱨᱩᱢᱩᱴᱩ  ᱫᱷᱩᱨᱟᱹᱣ  ᱮᱱᱟ ᱾  ᱨᱮᱰᱤᱭᱳ  ᱜᱟᱭᱟᱱ  

ᱩᱪᱷᱟᱹᱱ  ᱥᱚᱫᱚᱨ ᱨᱮ  ᱩᱱᱤᱫᱚ  ᱡᱚᱫᱩᱱᱟᱛᱷ  ᱴᱩᱰᱩ  ᱜᱚᱢᱠᱮ  ᱴᱷᱮᱱ  ᱠᱷᱚᱱ  ᱟᱹᱰᱤ  

ᱫᱤᱥᱼᱦᱩᱫᱤᱥ  ᱟᱨ  ᱜᱚᱲᱚ  ᱠᱚᱭ  ᱧᱟᱢ  ᱠᱮᱫᱼᱟ  ᱾  ᱜᱟᱭᱟᱱ  ᱟᱹᱨᱩ  ᱯᱷᱮᱨᱟᱣ  ᱨᱮ,  ᱚᱱᱟᱼᱨᱮ  

ᱪᱩᱨᱤᱛᱠᱚ  ᱥᱟᱯᱲᱟᱣ,  ᱱᱟᱯᱟᱭ  ᱨᱚᱲ  ᱟᱲᱟᱝ  ᱥᱟᱱᱟᱢᱟᱜ  ᱠᱟᱹᱢᱤ  ᱨᱮᱜᱮ  ᱟᱹᱰᱤ  ᱜᱚᱲᱚᱭ  

ᱧᱟᱢ  ᱟᱠᱟᱫᱟ  ᱾  ᱚᱱᱟ  ᱥᱟᱶᱛᱮ  ᱨᱟᱵᱚᱱ  ᱵᱟᱥᱠᱮ,  ᱥᱩᱥᱤᱞ  ᱵᱟᱥᱠᱮ  ᱩᱱᱠᱩ ᱦᱚᱲ ᱴᱷᱮᱱ  

ᱠᱷᱚᱱ  ᱜᱟᱞᱚᱪ ᱞᱮᱠᱟᱱᱟᱜ ᱠᱟᱛᱷᱟ ᱠᱚᱭ ᱵᱟᱰᱟᱭ  ᱧᱟᱢ  ᱟᱠᱟᱫᱟ ᱾  ᱵᱟᱫᱚᱞ  

ᱦᱮᱢᱵᱽᱨᱚᱢ  ᱜᱚᱢᱠᱮ  ᱫᱚ  ᱑᱙᱘᱑ᱼ ᱘᱒ ᱥᱟᱹᱦᱤᱛ  ᱥᱮᱫ  ᱨᱮᱰᱤᱭᱳ  ᱜᱟᱭᱟᱱ ᱨᱮ  ᱟᱡᱟᱜ  

ᱜᱟᱭᱟᱱᱠᱚ  ᱩᱪᱷᱟᱹᱱᱼᱮ  ᱮᱛᱚᱦᱚᱵ  ᱞᱮᱫᱼᱟ᱾  ᱡᱟᱸᱦᱟᱸᱨᱮ  ᱩᱱᱤᱫᱚ  ᱯᱩᱭᱞᱩ  ᱨᱮᱰᱤᱭᱳ  

ᱜᱟᱭᱟᱱ  ᱞᱮᱠᱟᱛᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱜᱟᱭᱟᱱ  ᱜᱮ  ᱨᱮᱰᱤᱭᱳ  ᱨᱮ  ᱩᱪᱷᱟᱹᱱ  ᱞᱮᱱ  

ᱛᱟᱭᱟ ᱾  ᱚᱱᱟ  ᱛᱟᱭᱚᱢ  “ᱵᱩᱲᱠᱤ  ᱮᱨᱟ”,  “ᱫᱷᱚᱨᱚᱢ  ᱟᱭᱳ  ᱵᱟᱵᱟ”  “ᱡᱟᱹᱫᱽᱯᱟᱹᱴᱠᱟᱹᱨ”,  

“ᱦᱟᱲᱫᱟᱢ  ᱦᱟᱲᱟᱢᱟᱜ  ᱫᱚᱦᱲᱟ  ᱵᱟᱯᱞᱟ”  ᱱᱚᱣᱟ  ᱢᱚᱬᱮ  ᱜᱚᱴᱟᱝ  ᱜᱟᱭᱟᱱᱜᱮ  

ᱨᱮᱰᱤᱭᱳ  ᱛᱟᱞᱟᱛᱮ  ᱩᱪᱷᱟᱹᱱ  ᱟᱠᱟᱱ  ᱛᱟᱭᱟ ᱾  ᱢᱮᱱᱠᱷᱟᱱ  ᱛᱟᱭᱚᱢ  ᱫᱟᱨᱟᱢ  ᱱᱚᱣᱟ  

ᱜᱟᱭᱟᱱ  ᱠᱚᱜᱮ  ᱯᱩᱛᱷᱤ  ᱟᱠᱟᱨᱛᱮᱭ  ᱩᱪᱷᱟᱹᱱ  ᱟᱠᱟᱫᱟ ᱾                               

ᱵᱟᱫᱚᱞ  ᱦᱮᱢᱵᱽᱨᱚᱢ  ᱟᱜ  ᱢᱚᱬᱮ  ᱜᱚᱴᱟᱝ   ᱨᱮᱰᱤᱭᱳ  ᱜᱟᱭᱟᱱ  ᱨᱮᱭᱟᱜ  ᱩᱪᱷᱟᱹᱱ  

ᱢᱟᱹᱦᱤᱛ  ᱠᱚᱫᱚ  ᱦᱩᱭᱩᱜ  ᱠᱟᱱᱟ  ᱼ 

᱑ᱹ ᱜᱷᱟᱹᱨᱫᱤ  ᱡᱟᱶᱟᱭ (᱑᱙᱘᱒) 

᱒ᱹ ᱵᱩᱲᱠᱤ  ᱮᱨᱟ (᱒᱘ᱹ᱐᱕ᱹ᱑᱙᱘᱓) 

᱓ᱹ ᱫᱷᱚᱨᱚᱢ ᱟᱭᱳ ᱵᱟᱵᱟ (᱐᱗ᱹ᱐᱑ᱹ᱑᱙᱘᱖) 

᱔ᱹ ᱦᱟᱲᱫᱟᱢ ᱦᱟᱲᱟᱢᱟᱜ ᱫᱚᱦᱲᱟ ᱵᱟᱯᱞᱟ (᱒᱓ᱹ᱐᱙ᱹ᱒᱐᱐᱑) 

᱕ᱹ ᱡᱟᱹᱫᱽᱯᱟᱹᱴᱠᱟᱹᱨ 

ᱱᱚᱣᱟᱠᱚ  ᱜᱟᱭᱟᱱ  ᱛᱟᱞᱟ ᱛᱮᱜᱮ  ᱵᱟᱫᱚᱞ  ᱦᱮᱢᱵᱽᱨᱚᱢ  ᱜᱚᱢᱠᱮ  ᱫᱚ  ᱟᱡᱟᱜ  ᱥᱟᱸᱫᱮᱥ  

ᱫᱤᱥᱚᱢ  ᱦᱚᱲᱠᱚ ᱴᱷᱮᱱᱼᱮ  ᱪᱟᱞ  ᱟᱠᱟᱫᱟ  ᱾  ᱡᱟᱸᱦᱟᱸᱨᱮ  ᱥᱩᱨ  ᱥᱟᱹᱜᱤᱧ  ᱡᱟᱸᱦᱟᱸ  ᱨᱮᱜᱮ  

ᱦᱚᱲᱠᱚ  ᱛᱟᱸᱦᱮᱸᱱ  ᱥᱟᱱᱟᱢ  ᱦᱚᱲᱜᱮ  ᱨᱮᱰᱤᱭᱳ  ᱛᱟᱞᱟᱛᱮ  ᱟᱸᱡᱚᱢ  ᱠᱟᱛᱮ  ᱱᱚᱣᱟ  

ᱜᱟᱭᱟᱱ  ᱨᱮᱭᱟᱜ  ᱜᱟᱵᱮ  ᱛᱮᱫᱠᱚ  ᱵᱟᱰᱟᱭ  ᱧᱟᱢ  ᱫᱟᱲᱮ  ᱟᱠᱟᱣᱫᱟ ᱾  ᱟᱠᱚᱣᱟᱜ  

ᱫᱤᱱᱟᱹᱢ  ᱫᱤᱱ  ᱡᱤᱭᱚᱱ ᱨᱮ  ᱚᱱᱟᱠᱚ  ᱩᱭᱦᱟᱹᱨ  ᱟᱠᱟᱫᱟ ᱾  ᱵᱟᱫᱚᱞ  ᱦᱮᱢᱵᱽᱨᱚᱢᱼᱟᱜ  

ᱱᱚᱣᱟ  ᱜᱟᱭᱟᱱ  ᱠᱚᱫᱚ  ᱨᱮᱰᱤᱭᱳ  ᱛᱟᱞᱢᱟ  ᱛᱟᱞᱟᱛᱮ  ᱡᱟᱸᱦᱟᱸᱞᱮᱠᱟ  ᱩᱪᱷᱟᱹᱱ  ᱟᱠᱟᱱᱟ᱾  

ᱚᱱᱠᱟᱜᱮ  ᱥᱟᱶᱦᱮᱫ  ᱛᱟᱞᱟᱛᱮᱦᱚᱸ  ᱦᱚᱲᱠᱚ  ᱪᱮᱸᱜᱷᱟᱣᱱᱟ  ᱮᱢᱚᱜ  ᱞᱟᱹᱜᱤᱫᱛᱮ  ᱯᱩᱛᱷᱤ  

ᱟᱠᱟᱨ  ᱛᱮᱦᱚᱸ  ᱪᱷᱟᱯᱟ  ᱥᱚᱫᱚᱨ  ᱟᱠᱟᱱᱟ  ᱾  ᱢᱮᱱᱠᱷᱟᱱ  “ᱜᱷᱟᱹᱨᱫᱤ  ᱡᱟᱶᱟᱭ” ᱱᱚᱣᱟ  

ᱜᱟᱭᱟᱱ  ᱫᱚ  ᱨᱮᱰᱤᱭᱳ  ᱜᱟᱭᱟᱱ  ᱞᱮᱠᱟᱛᱮ  ᱟᱹᱰᱤᱜᱮ  ᱡᱚᱛᱷᱟᱛ  ᱴᱷᱟᱶᱼᱮ  ᱦᱟᱢᱮᱴ  

ᱟᱠᱟᱫᱟ  ᱾ 

ᱠᱷᱚᱸᱫᱽᱨᱚᱱ  ᱧᱮᱞᱟᱹᱨᱩ (Literature Review) 

1. ᱦᱮᱢᱵᱽᱨᱚᱢ, ᱯᱚᱨᱤᱢᱚᱞ; ᱥᱟᱱᱛᱟᱲᱤ  ᱜᱟᱭᱟᱱ  ᱨᱮᱭᱟᱜ  ᱱᱟᱜᱟᱢ, ᱟᱹᱫᱤᱵᱟᱹᱥᱤ 

ᱥᱟᱦᱤᱛᱚ ᱯᱨᱚᱠᱟᱥᱚᱱᱤ, ᱱᱚᱨᱛᱷ ᱜᱷᱚᱥᱯᱟᱲᱟ, ᱵᱟᱞᱤ, ᱦᱟᱣᱲᱟ, 2019 ᱼ ᱱᱚᱣᱟ  

ᱯᱩᱛᱷᱤᱨᱮ  ᱥᱟᱱᱛᱟᱲᱤ  ᱨᱮᱰᱤᱭᱳ  ᱜᱟᱭᱟᱱ  ᱵᱟᱵᱚᱛ  ᱚᱞ  ᱟᱠᱟᱱᱟ  ᱾  ᱡᱟᱸᱦᱟᱸᱨᱮ  

ᱥᱟᱱᱛᱟᱲᱤ  ᱨᱮᱰᱤᱭᱳ  ᱜᱟᱭᱟᱱ  ᱨᱮᱭᱟᱜ  ᱮᱛᱚᱦᱚᱵ,  ᱚᱱᱟ  ᱨᱮᱭᱟᱜ  ᱵᱤᱥᱲᱤᱭᱟᱱ  ᱟᱨ  

ᱨᱮᱰᱤᱭᱳ  ᱜᱟᱭᱟᱱ ᱨᱮ  ᱵᱟᱫᱚᱞ  ᱦᱮᱢᱵᱽᱨᱚᱢᱟᱜ  ᱠᱟᱛᱷᱟ  ᱦᱚᱸ  ᱵᱟᱰᱟᱭ  ᱧᱟᱢ  

ᱟᱠᱟᱱᱟ᱾     

2. ᱦᱮᱢᱵᱽᱨᱚᱢ, ᱵᱟᱫᱚᱞ;  ᱱᱟᱱᱟ ᱦᱩᱱᱟᱹᱨ ᱢᱤᱫ ᱠᱤᱛᱟᱹ ᱜᱟᱭᱟᱱ, ᱟᱫᱤᱵᱟᱥᱤ ᱥᱟᱦᱤᱛᱚ 

ᱯᱨᱚᱠᱟᱥᱚᱱᱤ, ᱱᱚᱨᱛᱷ ᱜᱷᱚᱥᱯᱟᱲᱟ, ᱵᱟᱞᱤ, ᱦᱟᱣᱲᱟ, 2022 ᱼ ᱱᱚᱣᱟ  ᱯᱩᱛᱷᱤ  

ᱛᱟᱞᱟᱛᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱨᱮᱰᱤᱭᱳ  ᱜᱟᱭᱟᱱ  ᱨᱮᱭᱟᱜ  ᱠᱟᱹᱦᱱᱤ  ᱨᱮᱭᱟᱜ  

ᱜᱷᱚᱴᱚᱱᱟ,  ᱪᱩᱨᱤᱛ  ᱟᱨ  ᱛᱮᱛᱮᱫ  ᱠᱟᱛᱷᱟᱠᱚ  ᱵᱟᱰᱟᱭ  ᱧᱟᱢ  ᱮᱱᱟ  ᱾ 

ᱠᱷᱚᱸᱫᱽᱨᱚᱱ  ᱟᱹᱨᱤ (Methodology) 

ᱱᱚᱣᱟ  ᱠᱷᱚᱸᱫᱽᱨᱚᱱ  ᱚᱱᱚᱞ  ᱜᱩᱱᱟᱱᱟᱜ  ᱟᱹᱨᱤ  ᱞᱮᱠᱟᱛᱮ  ᱠᱷᱚᱸᱫᱽᱨᱚᱱ  ᱦᱩᱭ  ᱟᱠᱟᱱᱟ ᱾ 

ᱡᱟᱸᱦᱟᱸᱨᱮ  ᱥᱟᱱᱛᱟᱲᱤ  ᱨᱮᱰᱤᱭᱳ  ᱜᱟᱭᱟᱱ ᱨᱮ  ᱵᱟᱫᱚᱞ  ᱦᱮᱢᱵᱽᱨᱚᱢᱟᱜ  ᱴᱷᱟᱶ,  ᱮᱱᱮᱢ  

ᱱᱚᱣᱟ  ᱠᱚᱜᱮ  ᱠᱷᱚᱸᱫᱽᱨᱚᱱ  ᱨᱮᱭᱟᱜ  ᱢᱩᱬ  ᱥᱟᱛᱟᱢ  ᱞᱮᱠᱟᱛᱮ  ᱵᱤᱥᱲᱤᱭᱟᱱ  ᱟᱨ  

ᱵᱚᱨᱱᱚᱱᱟ  ᱛᱟᱞᱟᱛᱮ  ᱥᱟᱵ  ᱨᱟᱠᱟᱵ  ᱟᱠᱟᱱᱟ  ᱾   

ᱜᱟᱞᱚᱪ (Discussion)    

“ᱜᱷᱟᱹᱨᱫᱤ  ᱡᱟᱶᱟᱭ” ᱜᱟᱭᱟᱱ  ᱨᱮᱭᱟᱜ ᱮᱱᱮᱢ 

“ᱜᱷᱟᱹᱨᱫᱤ  ᱡᱟᱶᱟᱭ”   ᱜᱟᱭᱟᱱ  ᱫᱚ  ᱑᱙᱘᱒  ᱥᱟᱹᱦᱤᱛ ᱨᱮ  ᱡᱟᱱᱩᱣᱟᱨᱤ  ᱪᱟᱸᱫᱳ  

ᱠᱳᱞᱠᱟᱛᱟ  ᱟᱠᱟᱥᱵᱟᱱᱤ  ᱠᱷᱚᱱ  ᱩᱪᱷᱟᱹᱱ  ᱟᱠᱟᱱᱟ  ᱾  ᱱᱚᱣᱟ  ᱜᱟᱭᱟᱱᱜᱮ  ᱵᱟᱫᱚᱞ   

ᱦᱮᱢᱵᱽᱨᱚᱢᱟᱜ  ᱯᱩᱭᱞᱩ  ᱢᱤᱫ  ᱠᱤᱛᱟᱹ  ᱜᱟᱭᱟᱱ  ᱠᱟᱱᱟ  ᱾ ᱱᱚᱣᱟ  ᱜᱟᱭᱟᱱ ᱨᱮ  ᱛᱩᱨᱩᱭ  

(᱖)  ᱜᱚᱴᱟᱝ  ᱡᱚᱠᱷᱮᱡ  ᱢᱮᱱᱟᱜᱼᱟ  ᱟᱨ  ᱡᱷᱚᱛᱚ  ᱠᱚᱛᱮ  ᱤᱨᱟᱹᱞ  ᱜᱚᱴᱟᱝ  ᱪᱩᱨᱤᱛᱠᱚ  ᱢᱮᱥᱟ  

ᱠᱟᱛᱮ  ᱢᱮᱱᱟᱜ  ᱠᱚᱣᱟ  ᱾ ᱩᱱᱠᱩᱣᱟᱜ  ᱧᱩᱛᱩᱢ  ᱠᱚᱫᱚ  ᱦᱩᱭᱩᱜ  ᱠᱟᱱᱟ ᱼ  

ᱫᱷᱟᱹᱱᱤ ᱼ ᱟᱫᱷᱟ  ᱵᱚᱭᱮᱥᱤ  ᱨᱟᱺᱰᱤ  ᱠᱩᱲᱤ  ᱦᱚᱯᱚᱱ   

ᱯᱟᱹᱱᱩ  ᱼ  ᱫᱷᱟᱹᱱᱤ  ᱦᱚᱯᱚᱱ  

ᱢᱟᱹᱱᱩ ᱼ  ᱫᱷᱟᱹᱱᱤ  ᱦᱚᱯᱚᱱ 

ᱥᱚᱢᱟᱭ  ᱼ ᱢᱤᱱᱚᱛᱤ  ᱟᱯᱟᱛ 

ᱵᱳᱰᱳ ᱼ ᱢᱤᱱᱚᱛᱤ  ᱮᱸᱜᱟᱛ 

ᱢᱤᱱᱚᱛᱤ ᱼ  ᱯᱟᱹᱱᱩ  ᱵᱟᱹᱦᱩ  

ᱵᱤᱨᱩ ᱼ ᱟᱫᱷᱟ  ᱵᱚᱭᱮᱥᱤ  ᱟᱛᱳ  ᱦᱚᱲ 

ᱠᱩᱱᱩ  ᱼ  ᱟᱫᱷᱟ  ᱵᱚᱭᱮᱥᱤ  ᱟᱛᱳ  ᱦᱚᱲ      

“ᱜᱷᱟᱹᱨᱫᱤ  ᱡᱟᱶᱟᱭ”  ᱜᱟᱭᱟᱱ  ᱫᱚ  ᱯᱩᱛᱷᱤ  ᱟᱠᱟᱨᱛᱮ  ᱒᱐᱒᱒  ᱥᱟᱞᱨᱮ  “ᱱᱟᱱᱟ  ᱦᱩᱱᱟᱹᱨ  

ᱢᱤᱫ  ᱠᱤᱛᱟᱹ  ᱜᱟᱭᱟᱱ”  ᱛᱟᱞᱟᱨᱮ  ᱪᱷᱟᱯᱟ ᱥᱚᱫᱚᱨ ᱟᱠᱟᱱᱟ ᱾  ᱱᱚᱣᱟ  ᱜᱟᱭᱟᱱ  

ᱛᱟᱞᱟᱛᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱟᱜ  ᱴᱷᱟᱶ  ᱥᱟᱶᱛᱟ  ᱛᱟᱞᱟ ᱨᱮ  ᱚᱠᱟ  ᱞᱮᱠᱟ  ᱢᱮᱱᱟᱜ  

ᱟᱠᱟᱫᱟ  ᱚᱱᱟᱜᱮ  ᱥᱟᱵ  ᱨᱟᱠᱟᱵ  ᱟᱠᱟᱱᱟ  ᱾        

ᱜᱟᱭᱟᱱᱨᱮᱱ ᱢᱩᱬ ᱪᱩᱨᱤᱛ 

ᱯᱟᱹᱱᱩ ᱺ  ᱯᱟᱹᱱᱩ ᱛᱟᱠᱚ ᱫᱚ  ᱟᱹᱰᱤ  ᱨᱮᱸᱜᱮᱸᱡ  ᱦᱚᱲᱠᱚ  ᱛᱟᱸᱦᱮᱸ  ᱠᱟᱱᱟ  ᱾  ᱟᱡ  ᱟᱭᱳ  

ᱫᱷᱟᱹᱱᱤ  ᱫᱚ  ᱟᱹᱰᱤ  ᱟᱱᱟᱴ  ᱛᱟᱞᱟᱛᱮᱜᱮ  ᱯᱟᱹᱱᱩ  ᱫᱚ  ᱚᱞ  ᱯᱟᱲᱦᱟᱣᱼᱮ  ᱥᱮᱲᱟ  ᱦᱚᱪᱚ  

ᱟᱠᱟᱫᱮᱭᱟ  ᱾  ᱢᱮᱱᱠᱷᱟᱱ  ᱯᱟᱹᱱᱩ  ᱫᱚ  ᱟᱠᱚ  ᱚᱲᱟᱜᱨᱮ  ᱠᱤᱪᱷᱩ  ᱫᱤᱱ  ᱚᱞ  ᱯᱟᱲᱦᱟᱣ  

ᱠᱟᱛᱮ,  ᱟᱡᱟᱜ  ᱯᱟᱲᱦᱟᱣ  ᱢᱟᱲᱟᱝ  ᱥᱮᱫ  ᱤᱫᱤᱭ  ᱞᱟᱹᱜᱤᱫᱛᱮ  ᱩᱱᱤᱫᱚ  ᱟᱠᱚᱣᱟᱜ  

ᱡᱟᱱᱟᱢ  ᱵᱷᱤᱴᱟᱹ,  ᱟᱭᱳ,  ᱵᱚᱠᱚ  ᱵᱚᱭᱦᱟᱠᱚ   ᱵᱟᱹᱜᱤ  ᱠᱟᱛᱮ  ᱴᱟᱠᱟ  ᱯᱩᱭᱥᱟᱹ  ᱟᱨ  

ᱫᱷᱚᱱ  ᱥᱚᱢᱯᱟᱛᱤ  ᱞᱳᱵᱷᱛᱮ  ᱠᱤᱥᱟᱹᱬ  ᱚᱲᱟᱜᱨᱮᱱ  ᱠᱩᱲᱤ  ᱜᱤᱫᱽᱨᱟᱹ  ᱢᱤᱱᱚᱛᱤ  ᱥᱟᱶ  

ᱵᱟᱯᱞᱟ  ᱠᱟᱛᱮ  ᱜᱷᱟᱹᱨᱫᱤ  ᱡᱟᱶᱟᱭ  ᱞᱮᱠᱟᱛᱮ  ᱱᱟᱹᱭᱦᱟᱹᱨ  ᱨᱮᱜᱮᱭ  ᱛᱟᱸᱦᱮᱸᱱᱟ᱾  

ᱡᱟᱸᱦᱟᱸᱨᱮ  ᱟᱡᱫᱚ  ᱟᱠᱚ  ᱚᱲᱟᱜ  ᱦᱚᱲ  ᱥᱟᱶᱜᱮ  ᱵᱟᱹᱭᱨᱤ  ᱞᱮᱠᱟᱭ  ᱵᱮᱣᱦᱟᱨᱟ  ᱟᱨ  ᱚᱸᱰᱮ  

ᱠᱷᱚᱱᱮ  ᱚᱰᱳᱠ  ᱪᱟᱞᱟᱜᱼᱟ  ᱾ 

ᱜᱟᱭᱟᱱ  ᱨᱮᱭᱟᱜ  ᱠᱟᱹᱦᱱᱤ 

ᱵᱟᱫᱚᱞ  ᱦᱮᱢᱵᱽᱨᱚᱢᱟᱜ  ᱚᱞ  “ᱜᱷᱟᱹᱨᱫᱤ  ᱡᱟᱶᱟᱭ”  ᱱᱚᱣᱟ  ᱜᱟᱭᱟᱱ  ᱛᱟᱞᱟᱨᱮ  ᱧᱮᱞ  

ᱧᱟᱢᱚᱜ  ᱠᱟᱱᱟ  ᱡᱮ  ᱢᱤᱫ  ᱨᱮᱸᱜᱮᱸᱡ  ᱚᱲᱟᱜᱨᱮᱱ  ᱢᱟᱨᱟᱝ  ᱠᱚᱲᱟ  ᱯᱟᱹᱱᱩ  ᱫᱚ  ᱟᱡ  ᱟᱭᱳ,  

ᱵᱚᱭᱦᱟ  ᱟᱨ  ᱟᱡᱟᱜ  ᱡᱟᱱᱟᱢ  ᱵᱷᱤᱴᱟᱹ  ᱵᱟᱹᱜᱤ  ᱦᱚᱴᱚ  ᱠᱟᱛᱮ  ᱩᱱᱤᱫᱚ  ᱴᱟᱠᱟ  ᱯᱩᱭᱥᱟᱹ,  

ᱫᱷᱚᱱᱼᱫᱩᱨᱤᱵᱽ,  ᱠᱷᱮᱛᱼᱦᱟᱥᱟ  ᱞᱳᱵᱷᱛᱮ  ᱡᱟᱹᱱᱩᱢᱰᱤ  ᱟᱛᱳᱨᱮᱱ  ᱥᱚᱢᱟᱭ  ᱵᱟᱹᱵᱩᱨᱮᱱ  

ᱦᱚᱯᱚᱱ  ᱮᱨᱟ  ᱢᱤᱱᱚᱛᱤ  ᱥᱟᱶ  ᱥᱟᱹᱜᱟᱹᱭ  ᱡᱚᱲᱟᱣ  ᱠᱟᱛᱮ  ᱩᱱᱠᱩ  ᱚᱲᱟᱜᱨᱮ  “ᱜᱷᱟᱹᱨᱫᱤ  

ᱡᱟᱶᱟᱭ”  ᱞᱮᱠᱟᱛᱮ  ᱛᱟᱸᱦᱮᱸᱱ  ᱨᱮᱭᱟᱜ ᱪᱤᱱᱛᱟᱹ  ᱵᱷᱟᱵᱽᱱᱟᱭ  ᱦᱟᱛᱟᱣ  ᱟᱠᱟᱫᱟ  ᱾  

ᱡᱟᱦᱟᱸᱨᱮ  ᱩᱱᱤᱫᱚᱭ  ᱢᱚᱱᱮ  ᱮᱫᱟ,  “ᱜᱷᱟᱹᱨᱫᱤ  ᱡᱟᱶᱟᱭ”  ᱞᱮᱠᱟᱛᱮ  ᱛᱟᱸᱦᱮ  ᱞᱮᱠᱷᱟᱱ  

ᱡᱟᱸᱦᱟᱸᱱ  ᱠᱟᱹᱢᱤ  ᱠᱚᱫᱚ  ᱵᱟᱝ  ᱠᱚᱨᱟᱣ  ᱦᱩᱭᱩᱜ  ᱛᱟᱭᱟ  ᱟᱨ  ᱚᱸᱰᱮ  ᱠᱷᱚᱱᱜᱮ ᱟᱡᱟᱜ  

ᱚᱞᱚᱜ  ᱯᱟᱲᱦᱟᱣᱼᱮ  ᱯᱩᱨᱟᱹᱣ  ᱛᱟᱭᱟ  ᱾ ᱠᱷᱟᱱᱜᱮ  ᱩᱱᱤᱫᱚ  ᱦᱚᱧᱦᱟᱨ  ᱦᱟᱲᱟᱢᱟᱜ  

ᱫᱷᱚᱱᱼᱫᱩᱨᱤᱵᱽ  ᱛᱮ  ᱟᱹᱰᱤ  ᱥᱩᱠᱷᱛᱮ  ᱡᱤᱭᱚᱱᱼᱮ  ᱠᱷᱟᱸᱰᱟᱣ  ᱫᱟᱲᱮᱭᱟᱜᱼᱟ᱾  ᱢᱮᱱᱠᱷᱟᱱ  

ᱱᱟᱹᱭᱦᱟᱹᱨ  ᱚᱲᱟᱜᱨᱮ  ᱟᱡᱟᱜ  ᱱᱚᱝᱠᱟᱱ  ᱩᱭᱦᱟᱹᱨ  ᱥᱟᱹᱨᱤᱭᱟᱜ  ᱥᱟᱶᱛᱮ  ᱟᱹᱰᱤᱜᱮ  

ᱞᱟᱹᱲᱦᱟᱹᱭ  ᱞᱮᱠᱟᱱᱟᱜ  ᱛᱟᱸᱦᱮᱸ  ᱠᱟᱱᱟ,  ᱡᱟᱸᱦᱟᱸ  ᱩᱱᱤᱫᱚ  ᱯᱩᱭᱞᱩ  ᱥᱮᱫ  ᱵᱟᱭ  

ᱵᱩᱡᱷᱟᱹᱣ  ᱧᱟᱢ  ᱞᱮᱫᱟ ᱾  

ᱱᱟᱹᱭᱦᱟᱹᱨ ᱚᱲᱟᱜᱨᱮ  ᱯᱟᱹᱱᱩᱟᱜ  ᱦᱟᱞᱚᱛ  

ᱯᱟᱹᱱᱩ  ᱟᱠᱚ  ᱚᱲᱟᱜ  ᱵᱟᱹᱜᱤ  ᱦᱚᱴᱚ  ᱠᱟᱛᱮ  ᱱᱟᱹᱭᱦᱟᱹᱨ  ᱚᱲᱟᱜᱨᱮ  “ᱜᱷᱟᱹᱨᱫᱤ  ᱡᱟᱶᱟᱭ”  

ᱞᱮᱠᱟᱛᱮᱭ  ᱛᱟᱸᱦᱮᱸ  ᱮᱱᱟᱭ  ᱾  ᱡᱟᱸᱦᱟᱸᱨᱮ  ᱩᱱᱤᱫᱚ  ᱟᱨᱦᱚᱸ  ᱤᱥᱠᱩᱞᱨᱮ  ᱯᱟᱲᱦᱟᱣ  

ᱞᱟᱹᱜᱤᱫᱛᱮ  ᱟᱡᱨᱮᱱ  ᱦᱚᱧᱦᱟᱨ  ᱵᱟᱵᱟ  ᱥᱚᱢᱟᱭ  ᱴᱷᱮᱱ  ᱟᱡᱟᱜ  ᱠᱟᱛᱷᱟᱭ  ᱢᱮᱱ  ᱠᱮᱫᱼᱟ᱾  

ᱢᱮᱱᱠᱷᱟᱱ  ᱥᱚᱢᱟᱭ  ᱫᱚ  ᱯᱟᱹᱱᱩᱣᱟᱜ  ᱠᱟᱛᱷᱟᱨᱮ  ᱵᱟᱭ  ᱨᱮᱵᱮᱱ  ᱞᱮᱱᱟ  ᱾  ᱢᱮᱱᱫᱚ  

ᱥᱚᱢᱟᱭ  ᱫᱚᱭ  ᱵᱷᱟᱹᱵᱤ  ᱠᱮᱫᱼᱟ  ᱼ  ᱯᱟᱹᱱᱩ  ᱚᱞ  ᱯᱟᱲᱦᱟᱣᱛᱮ  ᱰᱤᱜᱽᱨᱤᱭ  ᱧᱟᱢ  ᱞᱮᱠᱷᱟᱱ  

ᱟᱠᱚ  ᱚᱲᱟᱜ  ᱨᱮᱭᱟᱜ  ᱠᱟᱹᱢᱤ  ᱠᱟᱹᱥᱱᱤ  ᱠᱚᱫᱚ  ᱚᱠᱚᱭᱮ  ᱧᱮᱞᱟ  ᱟᱨ  ᱛᱟᱭᱚᱢᱛᱮ  ᱟᱡᱨᱮᱱ  

ᱦᱚᱯᱚᱱ  ᱮᱨᱟ  ᱦᱚᱸᱭ  ᱵᱟᱹᱜᱤ  ᱫᱟᱲᱮᱭᱮᱭᱟ ᱾  ᱚᱱᱟᱛᱮ  ᱩᱱᱤᱫᱚ  ᱯᱟᱹᱱᱩᱟᱜ  ᱯᱟᱲᱦᱟᱣ  ᱨᱮ  

ᱩᱱᱟᱹᱜ  ᱜᱚᱨᱚᱡᱽ  ᱫᱚ  ᱵᱟᱭ  ᱮᱢ  ᱠᱮᱫᱼᱟ  ᱾  ᱡᱟᱸᱦᱟᱸᱨᱮ  ᱧᱮᱞ  ᱧᱟᱢᱚᱜ  ᱠᱟᱱᱟ  ᱡᱮ,  ᱯᱟᱹᱱᱩ  

ᱫᱚ  ᱯᱩᱭᱞᱩ  ᱥᱮᱫ  ᱱᱟᱹᱭᱦᱟᱹᱨ  ᱚᱲᱟᱜ  ᱨᱮ  ᱯᱮᱲᱟ  ᱞᱮᱠᱟᱠᱚ  ᱵᱮᱣᱦᱟᱨ  ᱠᱮᱫᱮ  ᱨᱮᱦᱚᱸ  

ᱵᱟᱹᱭᱼᱵᱟᱹᱭᱛᱮ  ᱩᱱᱤᱫᱚ  ᱮᱴᱟᱜ  ᱢᱮᱫ  ᱛᱮᱠᱚ  ᱧᱮᱞ  ᱠᱮᱫᱮᱭᱟ  ᱾  ᱪᱮᱫᱟᱜ  ᱥᱮ  “ᱜᱷᱟᱹᱨᱫᱤ  

ᱡᱟᱶᱟᱭ”  ᱛᱟᱸᱦᱮᱸ  ᱠᱟᱛᱮ  ᱩᱱᱤᱫᱚ  ᱪᱮᱫ  ᱦᱚᱸ  ᱵᱟᱭ  ᱟᱨᱡᱟᱣ  ᱟᱹᱜᱩᱭᱮᱫ  ᱛᱟᱸᱦᱮᱸᱫ  ᱾  

ᱡᱟᱸᱦᱟᱸ  ᱠᱷᱟᱹᱛᱤᱨᱛᱮ  ᱩᱱᱤᱫᱚ  ᱟᱡ  ᱵᱟᱹᱦᱩ  ᱴᱷᱮᱱ  ᱠᱷᱚᱱ  ᱟᱡᱟᱜ  ᱠᱷᱚᱨᱪᱟ  ᱠᱚᱭᱼᱮ  

ᱮᱦᱚᱵ  ᱠᱮᱫᱼᱟ  ᱾  ᱢᱤᱫᱼᱫᱤᱱ  ᱯᱟᱹᱱᱩ  ᱫᱚ  ᱢᱤᱱᱚᱛᱤ  ᱴᱟᱠᱟ  ᱠᱚᱭ  ᱚᱠᱛᱚᱭ  ᱢᱮᱛᱟᱭ  ᱠᱟᱱᱟ  

ᱼ “ᱤᱭᱟᱹᱜᱳ ᱼ ᱢᱚᱬᱮ  ᱴᱟᱠᱟ  ᱜᱟᱱ  ᱮᱢᱟᱹᱧ  ᱢᱮᱥᱮ  ᱫᱮᱱ  ᱾  ᱠᱟᱹᱴᱤᱪ  ᱡᱟᱹᱨᱩᱲ  ᱢᱮᱱᱟᱜᱼᱟ  ᱾  

ᱵᱟᱡᱟᱨ  ᱥᱮᱫ  ᱤᱧ  ᱥᱮᱱᱚᱜᱼᱟ  ᱾”᱑  ᱱᱚᱸᱰᱮ  ᱠᱷᱚᱱᱜᱮ  ᱵᱩᱡᱷᱟᱹᱣ  ᱧᱟᱢᱚᱜ  ᱠᱟᱱᱟ  ᱡᱮ  

ᱱᱟᱹᱭᱦᱟᱹᱨ  ᱚᱲᱟᱜᱨᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱛᱟᱸᱦᱮᱸ  ᱠᱟᱛᱮ  ᱯᱟᱹᱱᱩ  ᱫᱚ  ᱟᱹᱰᱤ  

ᱦᱟᱞᱮᱰᱟᱞᱮ  ᱨᱮᱜᱮᱭ  ᱯᱟᱲᱟᱣ  ᱟᱠᱟᱱᱟ  ᱾  ᱱᱚᱛᱮ  ᱟᱡᱟᱜ  ᱚᱞᱚᱜ  ᱯᱟᱲᱦᱟᱣ  ᱦᱚᱸ  ᱵᱟᱭ  

ᱯᱩᱨᱟᱹᱣ  ᱫᱟᱲᱮ  ᱟᱠᱟᱫᱟ  ᱟᱨ  ᱟᱡᱟᱜ  ᱡᱚᱢᱼᱧᱩ,  ᱦᱚᱨᱚᱜᱼᱵᱟᱸᱫᱮ  ᱞᱟᱹᱜᱤᱫ  ᱛᱮᱦᱚᱸ  ᱮᱴᱟᱜ  

ᱦᱚᱲ  ᱴᱷᱮᱱ  ᱛᱤ  ᱟᱛᱟᱝ  ᱦᱩᱭᱩᱜ  ᱠᱟᱱ  ᱛᱟᱭᱟ  ᱾  ᱡᱟᱸᱦᱟᱸᱨᱮ  ᱮᱠᱟᱞᱜᱮ  ᱱᱟᱹᱭᱦᱟᱹᱨ  ᱨᱮᱱ  

ᱦᱚᱲ  ᱠᱚᱣᱟᱜ  ᱠᱟᱛᱷᱟ  ᱞᱮᱠᱟᱛᱮ  ᱪᱟᱞᱟᱣ  ᱦᱩᱭᱮᱱ  ᱛᱟᱭᱟ ᱾  ᱚᱠᱛᱚ  ᱯᱟᱨᱚᱢ  

ᱥᱟᱶᱼᱥᱟᱶᱛᱮ  ᱱᱟᱹᱭᱦᱟᱹᱨ  ᱨᱮ  ᱟᱹᱰᱤᱜᱟᱱ  ᱠᱟᱛᱷᱟᱠᱚ  ᱟᱸᱡᱚᱢ  ᱦᱩᱭᱮᱱ  ᱛᱟᱭᱟ᱾  ᱢᱤᱫ  

ᱫᱤᱱ  ᱦᱤᱞᱚᱜ  ᱟᱡ  ᱵᱟᱹᱦᱩ  ᱢᱤᱱᱚᱛᱤ  ᱯᱟᱹᱱᱩ  ᱵᱟᱝ  ᱞᱟᱹᱭ  ᱠᱟᱛᱮ  ᱜᱟᱛᱮ  ᱠᱩᱲᱤᱠᱚ  ᱥᱟᱶ 

ᱯᱟᱛᱟ  ᱧᱮᱧᱮᱞᱼᱮ  ᱥᱮᱱ  ᱞᱮᱱᱟ ᱾  ᱡᱟᱸᱦᱟᱸᱨᱮ  ᱯᱟᱹᱱᱩᱜᱮ  ᱟᱡ  ᱵᱟᱹᱦᱩ  ᱴᱷᱮᱱ  ᱠᱟᱛᱷᱟ  

ᱟᱸᱡᱚᱢ  ᱦᱩᱭᱮᱱ  ᱛᱟᱭᱟ  ᱼ “ᱵᱟᱹᱧ  ᱛᱷᱤᱨᱚᱜᱼᱟ,  ᱩᱱᱟᱹᱜ  ᱡᱚᱫᱤ  ᱢᱩᱨᱟᱹᱫ  ᱛᱟᱸᱦᱮᱸᱱ  ᱛᱟᱭ  

ᱠᱷᱟᱱ  ᱩᱱᱤᱫᱚ  ᱟᱭᱟᱜ  ᱚᱲᱟᱜᱛᱮᱭ  ᱤᱫᱤ  ᱠᱤᱧᱟ,  ᱱᱚᱸᱰᱮ  ᱜᱷᱟᱹᱨᱫᱤ  ᱡᱟᱶᱟᱭ  ᱢᱮᱱᱟᱭᱟ,  

ᱚᱱᱟ  ᱠᱟᱛᱷᱟᱭ  ᱦᱤᱲᱤᱧ  ᱞᱮᱠᱷᱟᱱ  ᱜᱟᱱᱚᱜ  ᱛᱟᱭᱟ᱾  ᱤᱧᱫᱚ  ᱵᱟᱹᱧ  ᱛᱷᱤᱨᱚᱜᱼᱟ  ᱾”᱒  

ᱱᱚᱣᱟ  ᱠᱟᱛᱷᱟ  ᱠᱷᱚᱱᱜᱮ  ᱵᱟᱰᱟᱭ  ᱧᱟᱢᱚᱜ  ᱠᱟᱱᱟ  ᱡᱮ  ᱱᱟᱹᱭᱦᱟᱹᱨ  ᱨᱮ  “ᱜᱷᱟᱹᱨᱫᱤ  

ᱡᱟᱶᱟᱭ”  ᱛᱟᱸᱦᱮᱸ  ᱠᱟᱛᱮ  ᱯᱟᱹᱱᱩ  ᱫᱚ  ᱟᱡᱟᱜ  ᱢᱟᱹᱱ  ᱢᱚᱦᱚᱛ  ᱦᱚᱸᱭ  ᱵᱟᱹᱲᱤᱡ  ᱟᱠᱟᱫ  

ᱛᱟᱭᱟ  ᱾  ᱡᱟᱸᱦᱟᱸᱨᱮ  ᱜᱷᱟᱨᱚᱸᱡᱽ  ᱨᱮᱭᱟᱜ  ᱥᱟᱹᱜᱟᱹᱭ  ᱥᱟᱶᱼᱥᱟᱶᱛᱮ  ᱥᱟᱶᱛᱟ  ᱨᱮᱭᱟᱜ  

ᱢᱤᱫᱴᱟᱹᱝ  ᱥᱟᱛᱟᱢ  ᱦᱚᱸ  ᱨᱟᱠᱟᱵ  ᱦᱤᱡᱩᱜ  ᱠᱟᱱᱟ ᱾  ᱥᱟᱶᱛᱟ  ᱛᱟᱞᱟᱨᱮ  ᱧᱮᱞ  ᱧᱟᱢ  

ᱟᱠᱟᱱᱟ  ᱡᱟᱸᱦᱟᱸᱭ  ᱦᱚᱲ  ᱠᱚᱜᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱞᱮᱠᱟᱛᱮ  ᱱᱟᱹᱭᱦᱟᱹᱨ  ᱨᱮᱠᱚ  

ᱛᱟᱸᱦᱮᱸᱱ  ᱠᱟᱱᱟ,  ᱩᱱᱠᱩᱜᱮ  ᱢᱤᱫ  ᱚᱠᱛᱚ  ᱚᱱᱟ  ᱜᱷᱟᱨᱚᱸᱡᱽ  ᱨᱮᱱ  ᱦᱚᱲ  ᱠᱚᱴᱷᱮᱱ  ᱜᱚᱜ  

ᱵᱷᱟᱹᱨᱤᱭᱟᱹ  ᱞᱮᱠᱟᱛᱮᱠᱚ  ᱧᱮᱞ  ᱧᱟᱢ  ᱟᱠᱟᱱᱟ  ᱾  ᱟᱹᱰᱤ  ᱚᱠᱛᱚᱜᱮ  ᱧᱮᱞ  ᱧᱟᱢᱚᱜᱼᱟ  ᱡᱮ  

“ᱜᱷᱟᱹᱨᱫᱤ  ᱡᱟᱶᱟᱭ”  ᱛᱟᱸᱦᱮᱸᱱ  ᱱᱚᱣᱟ  ᱡᱤᱱᱤᱥ  ᱫᱚ  ᱥᱚᱢᱟᱡᱽᱨᱮ  ᱢᱮᱱᱟᱜ  ᱨᱮᱦᱚᱸ 

ᱥᱟᱹᱨᱤᱭᱟᱜᱨᱮ  ᱱᱚᱣᱟ  ᱨᱮᱭᱟᱜ  ᱴᱷᱟᱶᱫᱚ  ᱟᱹᱰᱤᱜᱮ  ᱮᱸᱴᱠᱮᱴᱚᱬᱮ  ᱨᱮ  ᱢᱮᱱᱟᱜᱼᱟ᱾  

ᱪᱮᱫᱟᱜ  ᱥᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱠᱚ  ᱛᱟᱸᱦᱮᱸᱱ  ᱨᱮᱦᱚᱸ  ᱟᱹᱰᱤ  ᱚᱠᱛᱚ  ᱚᱲᱟᱜ  ᱨᱮᱭᱟᱜ  

ᱢᱚᱛᱟᱢᱚᱛ  ᱦᱟᱛᱟᱣ  ᱡᱚᱦᱚᱜ  ᱩᱱᱠᱩᱣᱟᱜ  ᱟᱹᱭᱫᱟᱹᱨᱤ  ᱵᱟᱝ  ᱛᱟᱸᱦᱮᱸᱱ  ᱛᱟᱠᱚᱣᱟ᱾  

ᱩᱱᱫᱚ  ᱩᱱᱤ  ᱜᱷᱟᱨᱚᱸᱡᱽᱨᱮᱱ  ᱢᱤᱫ  ᱵᱟᱦᱨᱮ  ᱦᱚᱲ  ᱞᱮᱠᱟᱠᱚ  ᱧᱮᱞᱮᱭᱟ᱾  ᱢᱤᱱᱚᱛᱤ  ᱫᱚ  

ᱯᱟᱹᱱᱩᱨᱮᱱ  ᱵᱟᱹᱦᱩ  ᱦᱩᱭ  ᱠᱟᱛᱮ  ᱨᱮᱦᱚᱸ  ᱩᱱᱤ  ᱡᱚᱛᱷᱟᱛ  ᱢᱟᱹᱱ  ᱵᱟᱭ  ᱮᱢ  ᱟᱠᱟᱫᱮᱭᱟ᱾  

ᱡᱟᱦᱟᱸᱨᱮ  ᱩᱱᱤᱫᱚ  ᱟᱡᱨᱮᱱ  ᱜᱩᱞᱟᱹᱢᱤ  ᱞᱮᱠᱟᱭ  ᱵᱮᱣᱦᱟᱨᱮᱭᱟ᱾  ᱱᱚᱸᱰᱮᱫᱚ  ᱯᱟᱹᱱᱩ  

ᱟᱡᱛᱮᱜᱮ  ᱟᱡᱟᱜ  ᱢᱟᱹᱱ  ᱢᱚᱦᱚᱛᱼᱮ  ᱱᱟᱥᱟᱣ  ᱟᱠᱟᱫ  ᱛᱟᱭᱟ᱾  ᱡᱟᱸᱦᱟᱸᱨᱮ  ᱩᱱᱤᱫᱚ  

ᱟᱡᱛᱮᱜᱮ  ᱢᱟᱱᱚᱥᱤᱠ  ᱞᱮᱠᱟᱛᱮᱭ  ᱨᱟᱹᱯᱩᱫ  ᱪᱟᱞᱟw  ᱮᱱᱟ  ᱾  ᱩᱱᱤᱭ  ᱵᱩᱡᱷᱟᱹᱣ  ᱧᱟᱢ  

ᱠᱮᱫᱼᱟ  ᱡᱮ,  ᱟᱡᱟᱜ  ᱩᱭᱦᱟᱹᱨ  ᱪᱤᱱᱛᱟᱹ  ᱫᱚ  ᱵᱷᱩᱞ  ᱛᱟᱸᱦᱮᱸ  ᱠᱟᱱ  ᱛᱟᱭᱟ  ᱾  ᱡᱟᱸᱦᱟᱸ  

ᱴᱟᱠᱟ  ᱯᱩᱭᱥᱟᱹ  ᱞᱟᱹᱜᱤᱫᱛᱮ  ᱟᱡᱟᱜ  ᱜᱷᱟᱨᱚᱸᱡᱽᱼᱮ ᱵᱟᱹᱜᱤ  ᱞᱮᱫᱟ,  ᱚᱱᱟ  ᱴᱟᱠᱟᱜᱮ  

ᱛᱮᱦᱮᱧ  ᱢᱟᱱᱚᱥᱤᱠ  ᱥᱩᱠᱷ  ᱵᱟᱭ  ᱮᱢ  ᱫᱟᱲᱮᱭᱟᱭ  ᱠᱟᱱᱟ  ᱾  ᱩᱱᱤᱭ  ᱵᱩᱡᱷᱟᱹᱣ  ᱧᱟᱢ  

ᱟᱠᱟᱫᱟᱭ  ᱱᱤᱡᱮᱨᱟᱜ  ᱚᱲᱟᱜ  ᱜᱷᱟᱨᱚᱸᱡᱽ  ᱨᱮᱜᱮ  ᱟᱥᱚᱞ  ᱥᱩᱠᱷ  ᱫᱚ  ᱩᱠᱩ  ᱢᱮᱱᱟᱜᱼᱟ ᱾  

ᱩᱱᱠᱩᱜᱮ  ᱟᱡᱨᱮᱱ  ᱱᱤᱡᱮᱨ  ᱦᱚᱲ  ᱫᱚ  ᱾  ᱚᱱᱟᱛᱮ  ᱩᱱᱤᱫᱚ  ᱱᱟᱹᱭᱦᱟᱹᱨ  ᱵᱟᱹᱜᱤ  ᱨᱮᱭᱟᱜ  

ᱪᱤᱱᱛᱟᱹ  ᱵᱷᱟᱵᱽᱱᱟᱭ  ᱟᱯᱱᱟᱨ  ᱠᱮᱫᱼᱟ  ᱟᱨ  ᱛᱤᱥᱦᱚᱸ  ᱱᱟᱹᱭᱦᱟᱹᱨ  ᱚᱲᱟᱜᱛᱮ  ᱵᱟᱭ  

ᱨᱩᱣᱟᱹᱲᱟ  ᱢᱮᱱᱛᱮ  ᱢᱚᱱᱮᱭ  ᱜᱚᱴᱟ  ᱠᱮᱫ  ᱛᱟᱭᱟ  ᱾   ᱯᱟᱹᱱᱩ  ᱫᱚ  ᱱᱟᱹᱭᱦᱟᱹᱨ  ᱨᱮᱱ  ᱚᱠᱚᱭ  

ᱴᱷᱮᱱ  ᱦᱚᱸ  ᱵᱟᱝ  ᱞᱟᱹᱭ  ᱠᱟᱛᱮ,  ᱟᱡᱟᱜ  ᱢᱚᱱᱮ  ᱛᱮᱜᱮ  ᱫᱩᱠ  ᱥᱟᱶ  ᱠᱟᱛᱮ  ᱱᱟᱢᱟᱞ  

ᱫᱤᱥᱚᱢᱛᱮ  ᱠᱟᱹᱢᱤ  ᱞᱟᱹᱜᱤᱫᱛᱮᱭ  ᱪᱟᱞᱟᱣ  ᱮᱱᱟ ᱾   ᱡᱟᱦᱟᱸᱨᱮ  ᱩᱱᱤᱫᱚ  ᱵᱟᱭ  ᱩᱭᱦᱟᱹᱨ  

ᱠᱮᱫᱼᱟ  ᱱᱟᱹᱭᱦᱟᱹᱨ  ᱨᱮᱱ  ᱦᱚᱲ  ᱠᱚᱣᱟᱜ  ᱠᱟᱛᱷᱟ  ᱟᱨ  ᱟᱠᱚ  ᱚᱲᱟᱜ  ᱨᱮᱭᱟᱜ  ᱠᱟᱛᱷᱟ᱾    

ᱱᱟᱢᱟᱞᱨᱮ ᱯᱟᱹᱱᱩᱟᱜ ᱡᱤᱭᱚᱱ 

ᱱᱟᱢᱟᱞᱨᱮ  ᱦᱮᱡ  ᱠᱟᱛᱮ  ᱯᱟᱹᱱᱩ  ᱜᱮᱞ  ᱪᱟᱸᱫᱳᱭ  ᱛᱟᱸᱦᱮᱸ  ᱮᱱᱟ  ᱾  ᱵᱟᱹᱭ-ᱵᱟᱹᱭᱛᱮ  ᱩᱱᱤᱫᱚ  

ᱵᱟᱹᱫᱽᱼᱠᱷᱮᱛ  ᱨᱮᱭᱟᱜ  ᱠᱟᱹᱢᱤ  ᱠᱚᱭ  ᱥᱮᱲᱟ  ᱠᱮᱫᱼᱟ  ᱾  ᱢᱮᱱᱠᱷᱟᱱ  ᱚᱸᱰᱮ  ᱛᱟᱸᱦᱮᱸ  ᱠᱟᱛᱮ  

ᱨᱮᱦᱚᱸ  ᱩᱱᱤᱫᱚ  ᱟᱡ  ᱟᱭᱳ  ᱥᱟᱶᱛᱮ  ᱵᱚᱭᱦᱟ  ᱠᱚᱣᱟᱜ  ᱠᱟᱛᱷᱟᱜᱮᱭ  ᱩᱭᱦᱟᱹᱨ  ᱟᱹᱪᱩᱨᱮᱫ  

ᱛᱟᱸᱦᱮ  ᱾  ᱪᱮᱫᱟᱜ  ᱥᱮ  ᱦᱩᱰᱤᱧ  ᱚᱠᱛᱚ  ᱠᱷᱚᱱᱜᱮ  ᱟᱡ  ᱟᱭᱳ  ᱫᱷᱟᱹᱱᱤ  ᱫᱚ  ᱟᱡᱟᱜ  ᱚᱞᱚᱜ  

ᱯᱟᱲᱟᱦᱟᱣ  ᱞᱟᱹᱜᱤᱫᱛᱮ  ᱟᱹᱰᱤᱜᱮ  ᱜᱚᱲᱚᱭ  ᱮᱢ  ᱟᱠᱟᱫᱮᱭᱟ᱾  ᱢᱮᱱᱫᱚ  ᱵᱟᱹᱫᱽ  ᱦᱟᱥᱟ  

ᱠᱟᱹᱢᱤ  ᱠᱚᱨᱮ  ᱛᱤᱥᱦᱚᱸ  ᱪᱟᱞᱟᱣ  ᱫᱚ  ᱵᱟᱭ  ᱢᱮᱱ  ᱟᱠᱟᱫᱮᱭᱟ᱾  ᱟᱹᱰᱤ  ᱦᱟᱨᱠᱮᱛ  ᱛᱟᱞᱟ  

ᱛᱮᱜᱮᱭ  ᱦᱟᱨᱟ  ᱵᱩᱨᱩ  ᱞᱮᱫᱮᱭᱟᱭ  ᱾  ᱢᱮᱱᱠᱷᱟᱱ  ᱛᱮᱦᱮᱧ  ᱟᱡᱟᱜ  ᱢᱤᱫᱴᱟ.ᱝ  ᱵᱷᱩᱞ  

ᱠᱷᱟᱹᱛᱤᱨᱛᱮ  ᱱᱤᱛᱚᱜ  ᱟᱡᱟᱜ  ᱱᱚᱝᱠᱟᱱ  ᱫᱚᱥᱟ  ᱛᱟᱭ  ᱾  ᱟᱡ  ᱛᱮᱜᱮ  ᱠᱟᱹᱢᱤ  ᱠᱟᱛᱮ  

ᱟᱹᱥᱩᱞᱚᱜ  ᱦᱩᱭᱩᱜ  ᱠᱟᱱ  ᱛᱟᱭᱟ  ᱾  ᱢᱤᱫᱼᱫᱤᱱ  ᱠᱟᱹᱢᱤ-ᱠᱟᱹᱢᱤ ᱛᱮᱜᱮ  ᱟᱠᱚ  ᱟᱛᱳᱨᱮᱱ  

ᱵᱤᱨᱩ  ᱥᱟᱶᱛᱮ  ᱯᱟᱹᱱᱩᱟᱜ  ᱧᱟᱯᱟᱢ  ᱦᱩᱭᱮᱱᱟ ᱾  ᱡᱟNᱦᱟᱸᱨᱮ  ᱯᱟᱹᱱᱩ  ᱫᱚ  ᱵᱤᱨᱩ  ᱴᱷᱮᱱ  

ᱠᱷᱚᱱ  ᱦᱚᱸ  ᱟᱭᱢᱟ  ᱠᱟᱛᱷᱟko  ᱟᱸᱡᱚᱢ  ᱦᱩᱭᱮᱱ  ᱛᱟᱭᱟ,  ᱱᱟᱹᱭᱦᱟᱹᱨ  ᱨᱮ  “ᱜᱷᱟᱹᱨᱫᱤ  

ᱡᱟᱶᱟᱭ”  ᱛᱟᱸᱦᱮNᱱ  ᱞᱟᱹᱜᱤᱫᱛᱮ ᱾  ᱵᱤᱨᱩ  ᱫᱚ  ᱯᱟᱹᱱᱩᱭ  ᱢᱮᱛᱟT  ᱫᱮᱭᱟ  ᱼ “ᱟᱞᱮ 

ᱱᱟᱼᱦᱚᱸᱭ  ᱚᱞᱚᱜ  ᱯᱟᱲᱦᱟᱣ  ᱵᱟᱝᱞᱮ  ᱵᱟᱰᱟᱭᱟ,  ᱟᱢᱛᱳ  ᱟᱢ  ᱟᱭᱳᱭ  ᱥᱮᱲᱟ  ᱚᱪᱚᱞᱮᱫ  

ᱢᱮᱭᱟᱭ  ᱡᱟᱦᱟᱸ  ᱞᱮᱠᱟᱛᱮ,  ᱟᱢᱜᱮ  ᱱᱚᱝᱠᱟᱢ  ᱠᱟᱹᱢᱤ  ᱠᱮᱫᱼᱟ?  ᱫᱤᱥᱟᱹ  ᱠᱟᱛᱮ  ᱧᱮᱞᱢᱮ,  

ᱟᱢ  ᱟᱭᱳ  ᱚᱞᱚᱜ  ᱯᱟᱲᱦᱟᱣ  ᱥᱮᱲᱟ  ᱚᱪᱚ  ᱠᱟᱛᱮ  ᱦᱚᱲ  ᱞᱮᱠᱟᱱ  ᱦᱚᱲ  ᱞᱟᱹᱜᱤᱫᱛᱮ  ᱪᱮᱫ  

ᱵᱟᱭ  ᱪᱤᱠᱟᱹ  ᱟᱠᱟᱫᱟ  ?  ᱟᱨ  ᱟᱢᱫᱚ  ᱟᱢᱟᱜ  ᱟᱹᱠᱷᱤᱨ  ᱨᱮᱭᱟᱜ  ᱠᱟᱛᱷᱟ  ᱵᱷᱟᱵᱽᱱᱟ  

ᱠᱟᱛᱮ  pᱤᱰᱜᱟᱹᱣ  ᱮᱱᱟᱢ  ᱜᱷᱟᱹᱨᱫᱤ  ᱡᱟᱶᱟᱭ  ᱞᱟᱹᱜᱤᱫ,  ᱚᱱᱟ  ᱨᱮᱭᱟᱜ  ᱱᱟᱯᱟᱭ  ᱚᱨᱡᱚ  

ᱦᱚᱸᱢ  ᱧᱟᱢ  ᱠᱮᱫᱼᱟ  ᱾  ᱢᱮᱱᱠᱷᱟᱱ  ᱱᱟᱹᱭᱦᱟᱹᱨ  ᱠᱷᱚᱱᱟᱜ  ᱡᱚᱠᱷᱚᱱᱮᱢ  ᱚᱰᱳᱠ  ᱦᱮᱡ  ᱮᱱᱟ  

ᱩᱱᱦᱚᱸ  ᱠᱤ  ᱟᱢ  ᱟᱭᱳ  ᱴᱷᱮᱱ  ᱨᱩᱣᱟᱹᱲ  ᱦᱮᱡ  ᱨᱮᱭᱟᱜ  ᱠᱟᱛᱷᱟ  ᱫᱚ  ᱵᱟᱝ  ᱮᱢ  ᱵᱷᱟᱵᱽᱱᱟ  

ᱞᱮᱫᱟ  ᱾”᱓  ᱱᱚᱣᱟ  ᱠᱷᱚᱱᱜᱮ  ᱵᱟᱰᱟᱭᱚᱜ  ᱠᱟᱱᱟ  ᱡᱮ  ᱯᱟᱹᱱᱩ  ᱫᱚ  ᱚᱞᱚᱜ  ᱯᱟᱲᱦᱟᱣ  

ᱥᱮᱲᱟ  ᱠᱟᱛᱮ  ᱨᱮᱦᱚᱸ  ᱱᱚᱝᱠᱟᱱ  ᱢᱩᱨᱩᱠ  ᱞᱮᱠᱟᱱᱟᱜ  ᱠᱟᱹᱢᱤᱭ  ᱠᱚᱨᱟᱣ  ᱟᱠᱟᱫᱟ  ᱾  

ᱩᱱᱤᱫᱚ  ᱚᱞᱚᱜ  ᱯᱟᱲᱦᱟᱣ  ᱠᱚᱲᱟ  ᱜᱤᱫᱽᱨᱟᱹ  ᱠᱟᱱᱟᱭ  ᱟᱡ  ᱮ  ᱢᱚᱱᱮ  ᱞᱮᱠᱷᱟᱱ  ᱟᱡ  

ᱛᱮᱜᱮ  ᱟᱨᱦᱚᱸ  ᱚᱞ  ᱯᱟᱲᱦᱟᱣ  ᱠᱟᱛᱮ  ᱟᱡᱼᱨᱮᱱ  ᱚᱲᱟᱜ  ᱦᱚᱲ  ᱮ  ᱟᱹᱥᱩᱞ  ᱫᱟᱲᱮ  ᱠᱮᱠᱚᱣᱟᱭ 

᱾  ᱡᱟᱸᱦᱟᱸᱨᱮ  ᱟᱠᱚᱣᱟᱜ  ᱨᱮᱸᱜᱮᱸᱡ  ᱜᱷᱟᱨᱚᱸᱡᱽ  ᱨᱮᱭᱟᱜ  ᱫᱚᱥᱟ  ᱦᱚᱸ  ᱵᱚᱫᱚᱞ  ᱠᱚᱜ  

ᱛᱟᱠᱚᱣᱟ  ᱾  ᱴᱟᱠᱟᱼᱯᱩᱭᱥᱟᱹ,  ᱠᱷᱮᱛ  ᱦᱟᱥᱟ  ᱥᱟᱱᱟᱢᱟᱜ  ᱮ  ᱟᱨᱡᱟᱣ  ᱫᱟᱲᱮ  ᱠᱮᱭᱟ  ᱾  

ᱡᱟᱸᱦᱟᱸᱨᱮ  ᱟᱡᱼᱨᱮᱱ  ᱵᱚᱠᱚ  ᱵᱚᱭᱦᱟ  ᱠᱚᱸᱦᱚᱭ  ᱧᱮᱞ  ᱫᱟᱲᱮ  ᱠᱮᱭᱟ ᱾  ᱢᱮᱱᱠᱷᱟᱱ  ᱩᱱᱤᱫᱚ  

ᱟᱡᱟᱜ  ᱞᱟᱞᱚᱪᱤᱭᱟᱹ  ᱩᱭᱦᱟᱹᱨᱛᱮ  ᱛᱮᱦᱮᱧ  ᱟᱡᱛᱮᱜᱮ  ᱟᱡᱟᱜ  ᱡᱤᱭᱚᱱᱼᱮ  ᱵᱟᱹᱲᱤᱡ  ᱟᱠᱟᱫ  

ᱛᱟᱭᱟ  ᱾ ᱞᱟᱞᱚᱪᱤᱭᱟᱹ  ᱫᱚ  ᱱᱚᱝᱠᱟᱱ  ᱢᱤᱫᱴᱟᱹᱝ  ᱡᱤᱱᱤᱥ  ᱠᱟᱱᱟ  ᱡᱟᱸᱦᱟᱸ  ᱢᱟᱹᱱᱢᱤᱭᱟᱜ  

ᱢᱚᱱᱮᱨᱮ  ᱵᱤᱥ  ᱞᱮᱠᱟᱭ  ᱠᱟᱹᱢᱤᱭᱟ  ᱾  ᱡᱟᱸᱦᱟᱸᱨᱮ  ᱥᱩᱢᱩᱝ  ᱟᱯᱱᱟᱨᱟᱜ  ᱡᱤᱭᱚᱱ  ᱪᱷᱟᱰᱟ  

ᱠᱟᱛᱮ  ᱱᱤᱡᱮᱨᱮᱱ  ᱟᱭᱳ,  ᱵᱚᱠᱚᱼᱵᱚᱭᱦᱟ  ᱠᱷᱚᱱ  ᱦᱚᱸᱭ  ᱪᱷᱩᱰᱟᱹᱨ  ᱢᱮᱭᱟ ᱾ ᱡᱟᱸᱦᱟᱸᱨᱮ  

ᱵᱟᱝ  ᱫᱤᱥᱟᱹᱟᱜ  ᱱᱤᱡᱮᱨᱟᱜ  ᱡᱤᱭᱚᱱ  ᱫᱚ  ᱚᱠᱟ  ᱰᱟᱦᱟᱨᱛᱮ  ᱛᱟᱲᱟᱢ  ᱫᱟᱲᱮᱭᱟᱭᱜᱼᱟ  

᱾  ᱯᱟᱹᱱᱩ  ᱫᱚ  ᱚᱞ  ᱯᱟᱲᱦᱟᱣ  ᱵᱟᱹᱜᱤ  ᱠᱟᱛᱮ  ᱟᱡᱟᱜ  ᱞᱟᱞᱚᱪ ᱢᱚᱱᱮ  ᱨᱮᱭᱟᱜ  ᱵᱷᱟᱵᱽᱱᱟ  

ᱛᱮᱭᱟᱨ  ᱠᱟᱛᱮ  ᱢᱤᱫ  ᱢᱩᱨᱩᱠ  ᱦᱚᱲ  ᱨᱮᱭᱟᱜ  ᱩᱯᱨᱩᱢᱼᱮ  ᱮᱢ  ᱟᱠᱟᱫᱟ  ᱾  ᱡᱟᱸᱦᱟᱸᱨᱮ  

ᱥᱩᱠᱷᱨᱮ  ᱵᱟᱭ  ᱫᱚᱦᱚ  ᱫᱟᱲᱮ  ᱟᱠᱟᱫ  ᱠᱚᱣᱟ  ᱟᱡᱨᱮᱱ  ᱜᱷᱟᱨᱚᱸᱡᱽᱨᱮᱱ  ᱦᱚᱲᱠᱚ  ᱾  

ᱱᱟᱹᱭᱦᱟᱹᱨ  ᱨᱮ  ᱜᱷᱟᱹᱨᱫᱤ  ᱡᱟᱶᱟᱭ  ᱛᱟᱸᱦᱮᱸ  ᱠᱟᱛᱮ  ᱢᱤᱫᱴᱟᱹᱝ  ᱢᱟᱹᱱᱢᱤᱭᱟᱜ  ᱢᱟᱹᱱ  ᱜᱮ  

ᱵᱟᱝ  ᱱᱟᱥᱟᱜ  ᱛᱟᱭᱟ  ᱩᱱᱤᱭᱟᱜ  ᱥᱩᱠᱷ, ᱡᱤᱭᱚᱱ ᱦᱚᱸ  ᱪᱟᱵᱟᱜ  ᱛᱟᱭᱟ  ᱾  ᱚᱱᱟᱛᱮ  ᱚᱞ  

ᱯᱟᱲᱦᱟᱣ  ᱠᱟᱛᱮ  ᱱᱤᱡᱮᱨᱟᱜ  ᱡᱟᱸᱜᱟᱨᱮ  ᱛᱤᱜᱩ  ᱠᱟᱛᱮ  ᱱᱤᱡᱮᱨᱮᱱ  ᱜᱷᱟᱨᱚᱸᱡᱽ  ᱦᱚᱲᱠᱚ  

ᱥᱩᱠᱷᱨᱮ  ᱫᱚᱦᱚᱜᱮ  ᱱᱟᱯᱟᱭᱟ  ᱾  ᱡᱟᱸᱦᱟᱸᱨᱮ  ᱟᱢᱟᱜ  ᱢᱟᱹᱱ,  ᱩᱯᱨᱩᱢ  ᱟᱨ  ᱡᱟᱸᱦᱟᱸᱱ  ᱨᱚᱲ  

ᱨᱮᱭᱟᱜ  ᱦᱚᱠ  ᱟᱹᱭᱫᱟᱹᱨ  ᱦᱚᱸ  ᱛᱟᱸᱦᱮᱸᱱᱟ  ᱾  ᱚᱱᱟᱛᱮ  ᱯᱟᱹᱱᱩ  ᱫᱚ  ᱟᱡᱟᱜ  ᱵᱷᱩᱞ  ᱢᱟᱱᱟᱣ  

ᱠᱟᱛᱮ  ᱟᱡ  ᱟᱭᱳ  ᱫᱷᱟᱹᱱᱤ  ᱴᱷᱮᱱ  ᱜᱮᱭ  ᱨᱩᱣᱟᱹᱲ  ᱪᱟᱞᱟᱜᱼᱟᱭ  ᱢᱮᱱᱛᱮᱭ  ᱜᱚᱴᱟ  ᱠᱮᱫᱼᱟ  

᱾  ᱱᱚᱛᱮ  ᱵᱤᱨᱩ  ᱴᱷᱮᱱ  ᱦᱚᱸᱭ  ᱟᱸᱡᱚᱢ  ᱠᱮᱫᱼᱟ  ᱡᱮ  ᱟᱡ  ᱟᱭᱳ  ᱫᱚ  ᱨᱩᱣᱟᱹ  ᱟᱡᱟᱨᱛᱮ  

ᱵᱤᱦᱚᱞ  ᱟᱠᱟᱱᱟᱭ  ᱾  ᱡᱟᱸᱦᱟᱸ  ᱞᱟᱹᱜᱤᱫ  ᱯᱟᱹᱱᱩ  ᱫᱚ  ᱥᱟᱱᱟᱢ  ᱠᱟᱛᱷᱟ  ᱦᱤᱲᱤᱧ  ᱠᱟᱛᱮ  

ᱟᱡᱟᱜ  ᱡᱟᱱᱟᱢ  ᱚᱲᱟᱜᱛᱮᱭ  ᱨᱩᱣᱟᱹᱲ  ᱪᱟᱞᱟᱣ  ᱮᱱᱟᱭ  ᱾           

ᱡᱟᱱᱟᱢ  ᱚᱲᱟᱜᱨᱮ  ᱯᱟᱹᱱᱩ  

ᱡᱟᱱᱟᱢ  ᱚᱲᱟᱜᱨᱮ  ᱥᱮᱴᱮᱨ  ᱠᱟᱛᱮ  ᱯᱟᱹᱱᱩ  ᱫᱚ  ᱟᱡ  ᱟᱭᱳᱭ  ᱧᱮᱞᱮᱭᱟ  ᱡᱮ  ᱯᱤᱰᱟᱹ  

ᱪᱮᱛᱟᱱᱨᱮ  ᱯᱟᱹᱴᱭᱟᱹ  ᱟᱴᱮᱫ_ᱨᱮᱭ  ᱜᱤᱛᱤᱡ  ᱟᱠᱟᱱᱟ  ᱾  ᱡᱟᱸᱦᱟᱸᱨᱮ  ᱟᱭᱤᱡ  ᱵᱚᱭᱦᱟ  

ᱢᱟᱹᱱᱩ  ᱦᱚᱸ  ᱢᱮᱱᱟᱜ  ᱟᱠᱟᱫᱮᱭᱟ  ᱾  ᱚᱱᱟ  ᱥᱟᱶᱛᱮ  ᱟᱡ  ᱵᱟᱹᱦᱩ  ᱢᱤᱱᱚᱛᱤ  ᱟᱨ  ᱦᱚᱧᱦᱟᱨ  

ᱵᱟᱵᱟ  ᱥᱚᱢᱟᱭ  ᱛᱟᱹᱠᱤᱱ  ᱦᱚᱸᱠᱤᱱ  ᱥᱮᱴᱮᱨ  ᱟᱠᱟᱱᱟ ᱾  ᱯᱟᱹᱱᱩ  ᱟᱡᱟᱜ  ᱥᱟᱱᱟᱢ  ᱵᱷᱩᱞ  

ᱢᱟᱱᱟᱣ  ᱠᱟᱛᱮ  ᱟᱡ  ᱟᱭᱳ  ᱴᱷᱮᱱ  ᱤᱠᱟᱹᱭ  ᱠᱷᱚᱡᱚᱜ  ᱠᱟᱱᱟ  ᱟᱡ  ᱡᱟᱸᱦᱟᱸ  ᱵᱷᱩᱞᱼᱮ  

ᱠᱚᱨᱟᱣ  ᱟᱠᱟᱫᱟ  ᱾  ᱚᱱᱟᱫᱚ  ᱛᱤᱥᱦᱚᱸ  ᱵᱟᱭ  ᱦᱟᱞᱟ  ᱫᱟᱲᱮᱭᱟᱜᱼᱟ  ᱟᱡᱟᱜ  ᱡᱮᱣᱮᱫ  

ᱡᱤᱭᱚᱱᱨᱮ  ᱾  ᱢᱮᱱᱠᱷᱟᱱ  ᱟᱭᱳ  ᱢᱚᱱᱮ  ᱫᱚ  ᱥᱟᱨᱟ  ᱜᱷᱟᱹᱲᱤᱡ  ᱜᱤᱫᱽᱨᱟᱹ  ᱴᱷᱮᱱᱜᱮ  

ᱛᱟᱸᱦᱮᱸᱱᱟ  ᱾  ᱡᱟᱸᱦᱟᱸ  ᱨᱮᱜᱮᱭ  ᱛᱟᱸᱦᱮᱸ  ᱡᱟᱛᱮ  ᱱᱟᱯᱟᱭ  ᱵᱮᱥᱛᱮᱭ  ᱛᱟᱸᱦᱮᱸᱱᱼᱢᱟ  ᱾  

ᱚᱱᱟᱛᱮ  ᱟᱡ  ᱟᱭᱳ  ᱫᱷᱟᱹᱱᱤ  ᱫᱚ  ᱩᱱᱟᱹᱜ  ᱫᱤᱱ  ᱢᱟᱨᱟᱝ  ᱵᱮᱴᱟ  ᱯᱟᱹᱱᱩ  ᱴᱷᱮᱱ  ᱠᱷᱚᱱ  

ᱥᱟᱹᱜᱤᱧᱨᱮᱭ  ᱛᱟᱸᱦᱮᱸ  ᱟᱠᱟᱱ  ᱨᱮᱦᱚᱸ  ᱩᱱᱤᱫᱚ  ᱛᱤᱥᱦᱚᱸ  ᱟᱡᱨᱮᱱ  ᱜᱤᱫᱽᱨᱟᱹ  ᱫᱚ  ᱮᱴᱟᱜ  

ᱢᱮᱫ  ᱛᱮᱫᱚ  ᱵᱟᱭ  ᱧᱮᱞ  ᱟᱠᱟᱫᱮᱭᱟ  ᱾  ᱡᱟᱸᱦᱟᱸᱨᱮ  ᱧᱮᱞᱧᱟᱢᱚᱜ  ᱠᱟᱱᱟ  ᱡᱮ  ᱜᱟᱭᱟᱱ  

ᱨᱮᱭᱟᱜ  ᱢᱩᱪᱟᱫ  ᱨᱮᱦᱚᱸ  ᱟᱡᱟᱜ  ᱢᱟᱭᱟ  ᱫᱩᱞᱟᱹᱲ  ᱨᱮᱭᱟᱜ  ᱟᱸᱜᱤᱵᱷᱟᱨ  ᱥᱟᱱᱟᱢ  

ᱠᱚᱴᱷᱮᱱ  ᱪᱟᱞ  ᱦᱚᱴᱚ  ᱠᱟᱛᱮ  ᱯᱟᱹᱱᱩᱭ  ᱞᱟᱹᱭ  ᱟᱭ  ᱠᱟᱱᱟ  ᱼ “ᱢᱟᱨᱟᱝ  ᱵᱮᱴᱟ ᱼ ᱱᱩᱱᱫᱤᱱ  

ᱚᱠᱟᱨᱮᱢ  ᱛᱟᱸᱦᱮᱸ  ᱠᱟᱱ  ᱛᱤᱧᱟᱼᱵᱟᱵᱟ  ᱡᱟᱹᱱᱤᱡ  ᱟᱹᱵᱤᱱ  ᱵᱟᱱᱟ  ᱦᱚᱲᱟᱜ  ᱛᱟᱺᱜᱤᱨᱮᱧ  

ᱛᱟᱸᱦᱮᱸ  ᱠᱟᱱᱟᱼᱢᱟᱨᱟᱝ  ᱵᱟᱹᱵᱩ,  ᱢᱟᱨᱟᱝ  ᱵᱟᱹᱦᱩ,  ᱛᱟᱞᱟ  ᱵᱟᱹᱵᱩ  ᱱᱚᱣᱟ  ᱥᱚᱝᱥᱟᱨ  

ᱫᱚ  ᱛᱮᱦᱮᱧ  ᱠᱷᱚᱱᱟᱜ  ᱟᱯᱮ  ᱡᱷᱚᱛᱚ ᱦᱚᱲᱟᱜ ᱼ ᱡᱷᱚᱛᱚᱜᱮ  ᱱᱟᱯᱟᱭᱛᱮ  ᱛᱟᱸᱦᱮᱸᱱᱯᱮ᱾”᱔  

ᱡᱟᱸᱦᱟᱸᱨᱮ  ᱧᱮᱞ  ᱧᱟᱢᱚᱜ  ᱠᱟᱱᱟ  ᱢᱩᱪᱟᱹᱫ  ᱵᱮᱲᱟ  ᱨᱮᱦᱚᱸ  ᱫᱷᱟᱹᱱᱤ  ᱫᱚ  ᱥᱟᱱᱟᱢ  ᱠᱚ  

ᱢᱤᱫ  ᱥᱟᱶᱛᱮ  ᱢᱤᱫ  ᱴᱷᱮᱱ  ᱥᱚᱝᱥᱟᱨ  ᱨᱮᱭᱟᱜ  ᱠᱟᱛᱷᱟᱭ  ᱢᱮᱱ  ᱦᱚᱴᱚ  ᱟᱫ  ᱠᱚᱣᱟ  ᱾  

ᱢᱮᱱᱫᱚ  ᱫᱷᱟᱹᱱᱤ  ᱫᱚ  ᱟᱡᱟᱜ  ᱠᱟᱛᱷᱟ  ᱛᱟᱞᱟᱛᱮᱭ  ᱥᱚᱫᱚᱨ  ᱠᱮᱫᱟ  ᱡᱮ  ᱱᱚᱣᱟ  

ᱜᱷᱟᱨᱚᱸᱡᱽ  ᱥᱚᱝᱥᱟᱨ  ᱫᱚ  ᱯᱟᱹᱱᱩ,  ᱢᱤᱱᱚᱛᱤ, ᱢᱟᱹᱱᱩ  ᱥᱟᱱᱟᱢ  ᱦᱚᱲᱟᱜ  ᱜᱮ  ᱠᱟᱱᱟ  ᱾  

ᱱᱚᱣᱟ ᱥᱚᱝᱥᱟᱨ  ᱨᱮᱭᱟᱜ  ᱫᱟᱭᱵᱷᱟᱨ  ᱫᱚ  ᱯᱟᱹᱱᱩᱟᱜ  ᱠᱟᱱᱟ ᱾  ᱪᱮᱫᱟᱜ  ᱥᱮ  ᱟᱡᱜᱮ  

ᱚᱲᱟᱜ  ᱨᱮᱱ  ᱢᱟᱨᱟᱝ  ᱦᱚᱲ  ᱠᱟᱱᱟᱭ ᱾  ᱟᱡᱜᱮ  ᱡᱚᱫᱤ  ᱚᱲᱟᱜ  ᱵᱟᱹᱜᱤ  ᱠᱟᱛᱮ  ᱱᱟᱹᱭᱦᱟᱹᱨ  

ᱨᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱞᱮᱠᱟᱛᱮ  ᱵᱟᱥᱟ  ᱩᱛᱟᱹᱨᱚᱜ  ᱟᱭ  ᱛᱚᱵᱮᱠᱷᱟᱱ  ᱟᱡᱟᱜ  ᱱᱤᱡᱮᱨ  

ᱥᱚᱝᱥᱟᱨ  ᱫᱚ  ᱚᱠᱚᱭᱮ  ᱧᱮᱞᱟ ?  ᱚᱱᱟᱛᱮ  ᱟᱡ  ᱟᱭᱳ  ᱫᱚ  ᱢᱩᱪᱟᱹᱫ  ᱡᱤᱭᱚᱱ  ᱨᱮᱦᱚᱸ  ᱟᱡᱨᱮᱱ  

ᱢᱟᱨᱟᱝ  ᱵᱮᱴᱟ  ᱯᱟᱹᱱᱩ  ᱫᱚᱭ  ᱢᱮᱱ  ᱦᱚᱴᱚ  ᱟᱫᱮᱭᱟᱭ  ᱱᱚᱣᱟ  ᱥᱚᱝᱟᱨ  ᱫᱚ  ᱟᱯᱮᱭᱟᱜ  

ᱜᱮ  ᱠᱟᱱᱟ  ᱢᱮᱱᱛᱮ  ᱾  ᱡᱟᱸᱦᱟᱸᱨᱮ  ᱩᱱᱤᱫᱚ  ᱯᱟᱹᱱᱩ ᱴᱷᱤᱠ  ᱫᱤᱥᱟᱹ  ᱦᱚᱨᱟᱭ  ᱩᱫᱩᱜ  ᱟᱫᱮᱭᱟ 

᱾  ᱩᱱᱤᱫᱚᱭ  ᱵᱩᱡᱷᱟᱹᱣ  ᱦᱚᱪᱚ  ᱠᱮᱫᱮᱭᱟᱭ  ᱱᱟᱹᱭᱦᱟᱹᱨ  ᱨᱮ “ᱜᱷᱟᱹᱨᱫᱤ  ᱡᱟᱶᱟᱭ”  

ᱛᱟᱸᱦᱮᱸᱱ  ᱫᱚ  ᱵᱟᱝ  ᱴᱷᱤᱠᱟ  ᱾  ᱪᱮᱫᱟᱜ  ᱥᱮ  ᱠᱚᱲᱟ  ᱦᱚᱯᱚᱱ  ᱫᱚ  ᱟᱯᱱᱟᱨ  ᱚᱲᱟᱜ  

ᱥᱚᱝᱥᱟᱨ  ᱛᱟᱸᱦᱮᱸᱱᱛᱮ  ᱮᱴᱟᱜ  ᱚᱲᱟᱜ  ᱦᱚᱲ  ᱫᱚ  ᱟᱯᱱᱟᱨ  ᱢᱮᱫ  ᱛᱮᱫᱚ  ᱵᱟᱝᱠᱚ  ᱧᱮᱞ  

ᱢᱮᱭᱟ ᱾  ᱩᱱᱠᱩᱣᱟᱜ  ᱫᱚ  ᱱᱤᱡᱮᱨᱟᱜ  ᱚᱲᱟᱜ  ᱥᱚᱝᱥᱟᱨ  ᱜᱮ  ᱡᱤᱭᱚᱱ  ᱠᱷᱟᱸᱰᱟᱣ  ᱨᱮᱭᱟᱜ  

ᱟᱥᱚᱞ  ᱴᱷᱟᱶ  ᱠᱟᱱ  ᱛᱟᱠᱚᱣᱟ  ᱾       

ᱥᱟᱶᱛᱟ ᱨᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱨᱮᱭᱟᱜ  ᱴᱷᱟᱶ 

ᱥᱟᱶᱛᱟ  ᱛᱟᱞᱟᱨᱮ  ᱧᱮᱞ  ᱧᱟᱢᱚᱜ  ᱠᱟᱱᱟ  ᱡᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱨᱮᱭᱟᱜ  ᱴᱷᱟᱶ  ᱫᱚ 

ᱢᱮᱱᱟᱜ ᱟᱠᱟᱫ  ᱨᱮᱦᱚᱸ  ᱚᱱᱟᱨᱮ  ᱩᱱᱟᱹᱜ  ᱢᱟᱹᱱ  ᱢᱚᱦᱚᱛ ᱫᱚ  ᱵᱟᱝ ᱧᱮᱞᱧᱟᱢ ᱟᱠᱟᱱᱟ᱾   

ᱡᱚᱠᱷᱚᱱᱜᱮ  ᱢᱤᱫᱴᱟᱹᱝ  ᱠᱚᱲᱟᱼᱦᱚᱯᱚᱱ  ᱟᱡᱟᱜ  ᱡᱟᱱᱟᱢ  ᱚᱲᱟᱜ  ᱵᱟᱹᱜᱤ  ᱠᱟᱛᱮ  ᱟᱡ  

ᱵᱟᱹᱦᱩᱟᱜ  ᱚᱲᱟᱜᱨᱮ  ᱡᱮᱣᱮᱫᱼᱡᱤᱭᱚᱱ  ᱵᱷᱩᱨ  ᱞᱟᱹᱜᱤᱫᱛᱮᱭ  ᱛᱟᱸᱦᱮᱸ  ᱩᱛᱟᱹᱨᱚᱜᱼᱟᱭ  

ᱩᱱᱤᱜᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱠᱚ  ᱢᱮᱛᱟᱭᱟ ᱾  ᱱᱚᱝᱠᱟᱱ  ᱢᱤᱫᱴᱟᱹᱝ  ᱚᱠᱛᱚ  ᱛᱟᱞᱟᱨᱮ  

ᱥᱟᱢᱟᱡᱤᱠ,  ᱠᱟᱹᱣᱰᱤ  ᱨᱮᱭᱟᱜ  ᱟᱨ  ᱜᱷᱟᱨᱚᱸᱡᱽ  ᱨᱮᱭᱟᱜ  ᱢᱤᱫ  ᱞᱮᱠᱟᱱ  ᱦᱟᱞᱚᱛ  ᱦᱚᱸ  

ᱚᱱᱟ  ᱨᱮᱭᱟᱜ  ᱚᱡᱮ  ᱞᱮᱠᱟᱛᱮ  ᱧᱮᱞᱧᱟᱢᱚᱜᱼᱟ  ᱾  ᱡᱟᱸᱦᱟᱸᱨᱮ  ᱢᱤᱫᱴᱟᱹᱝ ᱠᱚᱲᱟ  ᱦᱚᱯᱚᱱ   

ᱜᱷᱟᱨᱚᱸᱡᱽ  ᱨᱮᱭᱟᱜ  ᱫᱚᱨᱠᱟᱨ  ᱵᱟᱝᱠᱷᱟᱱ  ᱫᱚ  ᱫᱷᱚᱱᱼᱫᱩᱨᱤᱵᱽ  ᱞᱮᱠᱟᱛᱮ  ᱟᱨᱦᱚᱸ  

ᱱᱟᱹᱭᱦᱟᱹᱨ  ᱚᱲᱟᱜ  ᱨᱮᱭᱟᱜ  ᱫᱟᱭᱵᱷᱟᱨ  ᱦᱟᱛᱟᱣ  ᱨᱮᱭᱟᱜ  ᱢᱚᱱᱮᱭᱟᱱ  ᱠᱷᱚᱱ  ᱟᱡᱟᱜ  

ᱩᱭᱦᱟᱹᱨ  ᱨᱮ  ᱱᱚᱝᱠᱟᱱ  ᱪᱤᱱᱛᱟᱹ  ᱵᱷᱟᱵᱽᱱᱟ  ᱦᱟᱛᱟᱣ  ᱨᱮᱭᱟᱜᱼᱮ  ᱠᱩᱨᱩᱢᱩᱴᱩᱭᱟ᱾  

ᱢᱮᱱᱠᱷᱟᱱ  ᱥᱚᱢᱟᱡᱽ  ᱨᱮᱭᱟᱜ  ᱢᱮᱫᱨᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱛᱟᱸᱦᱮᱸᱱ  ᱫᱚ  ᱟᱹᱰᱤ  ᱚᱠᱛᱚ  

ᱢᱟᱹᱱᱼᱟᱱ  ᱴᱷᱟᱶ  ᱫᱚ  ᱵᱟᱭ  ᱦᱩᱭᱩᱜᱼᱟ ᱾  ᱟᱹᱰᱤ  ᱚᱠᱛᱚᱜᱮ  ᱩᱱᱤᱫᱚ  ᱥᱚᱢᱟᱡᱽᱨᱮᱱ  ᱦᱚᱲᱠᱚ  

ᱴᱷᱮᱱ  ᱞᱟᱸᱫᱟ  ᱟᱹᱱᱤᱡ  ᱞᱮᱠᱟᱛᱮ,  ᱚᱵᱚᱦᱮᱞᱟ  ᱟᱨ  ᱥᱟᱶᱛᱟ  ᱛᱟᱞᱟᱨᱮ  ᱮᱸᱴᱠᱮᱴᱚᱬᱮ  

ᱞᱮᱠᱟᱭ  ᱟᱴᱠᱟᱨᱟ ᱾  ᱪᱮᱫᱟᱜ  ᱥᱮ  ᱥᱚᱢᱟᱡᱽ  ᱛᱟᱞᱟᱨᱮ  ᱱᱚᱣᱟᱜᱮ  ᱡᱟᱹᱥᱛᱤ  ᱧᱮᱞ  ᱧᱟᱢ  

ᱟᱠᱟᱱᱟ  ᱡᱮ  ᱠᱚᱲᱟ  ᱦᱚᱯᱚᱱ  ᱠᱚᱫᱚ  ᱟᱯᱱᱟᱨᱟᱜ  ᱥᱚᱝᱥᱟᱨ  ᱜᱷᱟᱨᱚᱸᱡᱽ  ᱨᱮᱱ  ᱢᱩᱬ ᱦᱚᱲ  

ᱞᱮᱠᱟᱛᱮ  ᱟᱨᱵᱟᱝ  ᱟᱨᱡᱟᱣ  ᱠᱟᱛᱮ  ᱟᱡᱨᱮᱱ  ᱵᱟᱹᱦᱩ,  ᱜᱤᱫᱽᱨᱟᱹ,  ᱟᱭᱳᱼᱵᱟᱵᱟ,  

ᱵᱚᱭᱦᱟᱠᱚᱭ  ᱧᱮᱞ  ᱥᱟᱢᱴᱟᱣ  ᱮᱫ  ᱠᱚᱣᱟᱭ  ᱟᱨ ᱵᱟᱯᱞᱟ  ᱛᱟᱭᱚᱢ  ᱵᱟᱹᱦᱩ  ᱠᱩᱲᱤ  ᱫᱚ  

ᱡᱟᱶᱟᱭ  ᱚᱲᱟᱜᱛᱮᱭ  ᱥᱮᱱᱚᱜᱼᱟ ᱼ ᱱᱚᱣᱟᱜᱮ  ᱥᱟᱢᱟᱡᱤᱠ  ᱟᱹᱨᱤᱪᱟᱹᱞᱤ  ᱱᱮᱭᱟᱢ  ᱞᱮᱠᱟᱛᱮ  

ᱟᱹᱰᱤ  ᱥᱮᱫᱟᱭ  ᱠᱷᱚᱱᱜᱮ  ᱦᱮᱡ  ᱦᱤᱡᱩᱜ  ᱠᱟᱱᱟ᱾  ᱢᱮᱱᱠᱷᱟᱱ  ᱡᱚᱠᱷᱚᱱᱜᱮ  ᱢᱤᱫᱴᱟᱹᱝ  

ᱠᱚᱲᱟ  ᱦᱚᱯᱚᱱ  ᱟᱡ  ᱵᱟᱹᱦᱩᱣᱟᱜ ᱚᱲᱟᱜᱛᱮ  ᱪᱟᱞᱟᱣ  ᱠᱟᱛᱮᱭ  ᱜᱤᱨᱟᱹᱵᱟᱹᱥᱤᱜᱼᱟᱭ,  

ᱩᱱᱫᱚ  ᱥᱚᱢᱟᱡᱽ  ᱟᱹᱰᱤ  ᱚᱠᱛᱚ  ᱩᱱᱤᱫᱚ  ᱵᱟᱝᱠᱚ  ᱟᱯᱱᱟᱨ  ᱫᱟᱲᱮᱭᱮᱭᱟ  ᱾  ᱱᱚᱝᱠᱟᱱ  

ᱥᱟᱢᱟᱡᱤᱠ  ᱢᱚᱱᱮᱭᱟᱱ  ᱨᱮᱭᱟᱜ  ᱚᱡᱮᱛᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱫᱚ  ᱟᱹᱰᱤ  ᱞᱮᱠᱟᱛᱮ  

ᱠᱚᱢᱡᱚᱨ,  ᱮᱴᱟᱜ  ᱦᱚᱲᱟᱜ  ᱠᱷᱚᱨᱪᱟᱛᱮ  ᱡᱤᱭᱚᱱ  ᱠᱷᱟᱸᱰᱟᱣ   ᱟᱨ  ᱱᱤᱡᱮᱨᱟᱜ  ᱢᱟᱹᱱ  

ᱢᱚᱦᱚᱛ  ᱱᱟᱥᱟᱣ  ᱦᱚᱲ  ᱞᱮᱠᱟᱠᱚ  ᱵᱮᱣᱦᱟᱨ  ᱠᱚᱣᱟ᱾  ᱮᱱᱛᱮ  ᱨᱮᱦᱚᱸ  ᱟᱹᱰᱤᱜᱟᱱ  ᱠᱚᱲᱟ  

ᱦᱚᱯᱚᱱ  ᱠᱚᱜᱮ  ᱟᱠᱚᱣᱟᱜ  ᱥᱚᱝᱥᱟᱨ  ᱨᱮᱭᱟᱜ  ᱦᱟᱞᱚᱛ  ᱠᱷᱟᱹᱛᱤᱨᱛᱮ  ᱱᱚᱝᱠᱟᱱ  ᱦᱚᱨ  

ᱰᱟᱦᱟᱨᱠᱚ  ᱵᱟᱪᱷᱟᱣᱟ ᱾  ᱢᱮᱱᱠᱷᱟᱱ  ᱥᱟᱶᱛᱟ  ᱛᱟᱞᱟᱨᱮᱱ  ᱦᱚᱲᱠᱚ  ᱢᱚᱱᱮᱭᱟ  ᱡᱮ  

ᱟᱠᱚᱣᱟᱜ  ᱱᱤᱡᱮᱨᱟᱜ  ᱥᱚᱝᱥᱟᱨ ᱨᱮᱭᱟᱜ  ᱫᱟᱭᱵᱷᱟᱨ  ᱵᱟᱝ  ᱦᱟᱛᱟᱣ  ᱠᱷᱟᱹᱛᱤᱨᱛᱮ  

ᱩᱱᱠᱩ  ᱫᱚ  “ᱜᱷᱟᱹᱨᱫᱤ  ᱡᱟᱶᱟᱭ”  ᱠᱚ  ᱛᱟᱸᱦᱮᱸᱱ  ᱠᱟᱱᱟ ᱾  ᱟᱡᱨᱮᱱ  ᱱᱤᱡᱮᱨ  ᱥᱚᱝᱥᱟᱨ,  

ᱟᱭᱳᱼᱵᱟᱵᱟ,  ᱵᱚᱭᱦᱟᱼᱢᱤᱥᱨᱟ  ᱠᱚᱣᱟᱜ  ᱟᱺᱜᱤᱵᱷᱟᱨ  ᱵᱟᱭ ᱦᱟᱛᱟᱣ  ᱫᱟᱲᱮᱭᱟᱜ  

ᱠᱟᱱᱟ  ᱱᱚᱝᱠᱟᱱ  ᱢᱚᱱᱚᱵᱷᱟᱵᱽ  ᱦᱚᱲᱠᱚ  ᱛᱟᱞᱟᱨᱮ  ᱵᱮᱱᱟᱣᱚᱜᱼᱟ,  ᱡᱟᱸᱦᱟᱸᱨᱮ  ᱩᱱᱤᱫᱚ  

ᱟᱡᱟᱜ  ᱢᱟᱹᱱ  ᱥᱟᱶᱼᱥᱟᱶᱛᱮ  ᱦᱚᱲ  ᱠᱚᱣᱟᱜ  ᱜᱟᱞᱢᱟᱨᱟᱣ  ᱛᱟᱞᱟᱨᱮᱦᱚᱸ  ᱠᱟᱛᱷᱟ  ᱠᱚ  

ᱟᱸᱡᱚᱢ  ᱦᱩᱭᱩᱜ  ᱛᱟᱭᱟ  ᱟᱨᱦᱚᱸ  ᱟᱹᱰᱤ  ᱚᱠᱛᱚ  ᱧᱮᱞᱧᱟᱢᱚᱜᱼᱟ  ᱡᱮ,  ᱟᱹᱰᱤᱜᱟᱱ  ᱠᱚᱲᱟ  

ᱦᱚᱯᱚᱱ  ᱠᱚᱜᱮ  ᱟᱠᱚᱣᱟᱜ  ᱱᱤᱡᱮᱨ  ᱠᱟᱛᱷᱟ  ᱩᱭᱦᱟᱹᱨ  ᱠᱟᱛᱮ   ᱴᱟᱠᱟᱼᱯᱩᱭᱥᱟᱹ,  

ᱫᱷᱚᱱᱼᱫᱩᱨᱤᱵᱽ,  ᱠᱷᱮᱛ  ᱦᱟᱥᱟ  ᱱᱚᱣᱟᱠᱚ  ᱞᱟᱞᱚᱪᱛᱮ  ᱱᱟᱹᱭᱦᱟᱹᱨ  ᱨᱮ  ᱛᱟᱸᱦᱮᱸ  ᱩᱛᱟᱹᱨ  

ᱨᱮᱭᱟᱜ  ᱠᱟᱛᱷᱟᱠᱚ  ᱵᱷᱟᱹᱵᱤᱭᱟ ᱾  ᱡᱟᱸᱦᱟᱸᱫᱚ  ᱱᱚᱝᱠᱟᱱ  ᱢᱤᱫᱴᱟᱹᱝ  ᱜᱷᱚᱴᱚᱱᱟᱜᱮ  

ᱵᱟᱫᱚᱞ  ᱦᱮᱢᱵᱽᱨᱚᱢ  ᱜᱚᱢᱠᱮ  ᱫᱚ  ᱟᱡᱟᱜ  ᱱᱚᱣᱟ  “ᱜᱷᱟᱹᱨᱫᱤ  ᱡᱟᱶᱟᱭ”  ᱜᱟᱭᱟᱱ  

ᱛᱟᱞᱟᱛᱮᱭ  ᱥᱚᱫᱚᱨ  ᱟᱠᱟᱫᱟ ᱾    

ᱥᱚᱢᱟᱡᱽ ᱨᱮ  ᱱᱚᱝᱠᱟᱱ  ᱢᱚᱱᱮᱭᱟᱱ  ᱦᱚᱲ  ᱟᱹᱰᱤ  ᱚᱠᱛᱚ  ᱜᱮᱠᱚ  ᱧᱮᱞ  ᱧᱟᱢᱚᱜᱼᱟ,  

ᱡᱟᱸᱦᱟᱸᱨᱮ  ᱢᱟᱹᱱᱢᱤ  ᱟᱠᱚᱣᱟᱜ  ᱱᱟᱯᱟᱭ  ᱡᱤᱭᱚᱱ  ᱠᱷᱟᱹᱛᱤᱨᱛᱮ  ᱟᱯᱱᱟᱨᱟᱜ  ᱜᱷᱟᱨᱚᱸᱡᱽ  

ᱟᱨ  ᱩᱯᱨᱩᱢᱼᱠᱚ  ᱦᱤᱲᱤᱧᱟ  ᱾   ᱡᱟᱸᱦᱟᱸᱫᱚ  ᱱᱟᱹᱭᱦᱟᱹᱨ  ᱚᱲᱟᱜᱨᱮ  ᱪᱟᱞᱟᱣ  ᱠᱟᱛᱮ  

ᱯᱟᱹᱱᱩᱟᱜ  ᱦᱟᱞᱚᱛ ᱚᱠᱟ  ᱞᱮᱠᱟ  ᱦᱩᱭ  ᱞᱮᱱ  ᱛᱟᱭᱟ,  ᱚᱱᱟᱜᱮ  ᱱᱚᱣᱟ  ᱜᱟᱭᱟᱱ  ᱛᱟᱞᱟᱨᱮ  

ᱥᱚᱫᱚᱨ  ᱟᱠᱟᱱᱟ  ᱾  

ᱜᱟᱭᱟᱱ  ᱨᱮᱭᱟᱜ  ᱯᱟᱹᱨᱥᱤ ᱛᱚᱦᱚᱨ 

ᱱᱚᱣᱟ  ᱜᱟᱭᱟᱱ  ᱛᱟᱞᱟᱨᱮ   ᱪᱩᱨᱤᱛ  ᱠᱚᱣᱟᱜ  ᱠᱟᱛᱷᱟ  ᱜᱟᱵᱟᱱ  ᱟᱹᱰᱤ  ᱱᱤᱨᱚᱲ  ᱟᱨ  

ᱥᱚᱦᱚᱡᱽ  ᱛᱟᱞᱟᱛᱮ  ᱯᱩᱥᱴᱟᱹᱣ  ᱟᱠᱟᱱᱟ  ᱾  ᱡᱟᱸᱦᱟᱸᱨᱮ  ᱪᱩᱨᱤᱛ  ᱞᱮᱠᱟᱛᱮ  ᱫᱷᱟᱹᱱᱤᱟᱜ  

ᱠᱟᱛᱷᱟ  ᱛᱟᱞᱟᱨᱮ  ᱟᱭᱳᱼᱫᱩᱞᱟᱹᱲ  ᱨᱮᱭᱟᱜ  ᱱᱤᱨᱟᱹᱭ ᱢᱚᱱᱮ  ᱟᱨ  ᱫᱟᱭᱟ  ᱫᱩᱞᱟᱹᱲ  ᱨᱮᱭᱟᱜ  

ᱵᱷᱟᱵᱽ  ᱧᱮᱞᱧᱟᱢᱚᱜ  ᱠᱟᱱᱟ  ᱾    

ᱜᱟᱭᱟᱱ ᱨᱮ  ᱥᱟᱪᱟᱨᱦᱮ  ᱨᱮᱭᱟᱜ  ᱪᱤᱛᱟᱹᱨ 

ᱱᱚᱣᱟ  ᱜᱟᱭᱟᱱ  ᱛᱟᱞᱟᱨᱮ  ᱟᱛᱳ  ᱫᱤᱥᱚᱢ  ᱨᱮᱭᱟᱜ  ᱥᱟᱹᱨᱤᱭᱟᱹᱛ  ᱪᱤᱛᱟᱹᱨᱜᱮ  ᱥᱟᱵ  

ᱨᱟᱠᱟᱵ  ᱟᱠᱟᱱᱟ  ᱾  ᱥᱟᱱᱛᱟᱲ  ᱟᱛᱳ  ᱨᱮᱭᱟᱜ  ᱚᱲᱟᱜ  ᱜᱷᱟᱨᱚᱸᱡᱽ  ᱨᱮᱭᱟᱜ  ᱪᱤᱛᱟᱹᱨ  

ᱥᱟᱶᱛᱮ  ᱦᱚᱨᱼᱰᱟᱦᱟᱨ, ᱵᱤᱨ  ᱨᱮᱭᱟᱜ  ᱪᱤᱛᱟᱹᱨ  ᱦᱚᱸ  ᱯᱷᱳᱴᱮᱞ  ᱨᱟᱠᱟᱵ  ᱟᱠᱟᱱᱟ  ᱾  ᱚᱱᱟ  

ᱥᱟᱶᱛᱮ  ᱱᱟᱢᱟᱞ  ᱫᱤᱥᱚᱢ  ᱨᱮᱭᱟᱜ  ᱪᱤᱛᱟᱹᱨ  ᱦᱚᱸ  ᱧᱮᱞᱧᱟᱢᱚᱜ  ᱠᱟᱱᱟ  ᱾ 

ᱜᱟᱭᱟᱱ  ᱨᱮᱭᱟᱜ  ᱵᱷᱟᱵᱽ(ᱨᱟᱥᱟ) 

ᱱᱚᱣᱟ ᱜᱟᱭᱟᱱ ᱛᱟᱞᱟᱨᱮ ᱵᱷᱟᱵᱽᱱᱟ ᱨᱟᱥᱟ  ᱨᱮᱭᱟᱜ ᱢᱤᱫ ᱵᱷᱟᱵᱽ ᱧᱮᱞᱧᱟᱢᱚᱜ ᱠᱟᱱᱟ᱾ 

ᱵᱷᱟᱵᱽᱱᱟ ᱵᱷᱟᱵᱽ(ᱨᱟᱥᱟ) 

ᱱᱚᱣᱟ  ᱜᱟᱭᱟᱱ  ᱛᱟᱞᱟᱛᱮ  ᱧᱮᱞᱧᱟᱢᱚᱜ  ᱠᱟᱱᱟ  ᱡᱮ ᱯᱟᱹᱱᱩ  ᱡᱚᱠᱷᱚᱱ  ᱟᱠᱚᱣᱟᱜ  ᱚᱲᱟᱜ  

ᱵᱟᱹᱜᱤ  ᱠᱟᱛᱮ  ᱱᱟᱹᱭᱦᱟᱹᱨ  ᱚᱲᱟᱜᱛᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱞᱮᱠᱟᱛᱮᱭ  ᱚᱰᱳᱠ  ᱪᱟᱞᱟᱣ  

ᱮᱱᱟᱭ,  ᱩᱱ  ᱚᱠᱛᱚ  ᱟᱹᱰᱤᱫᱤᱱ  ᱯᱟᱨᱚᱢ  ᱠᱟᱛᱮ  ᱫᱷᱟᱹᱱᱤ  ᱡᱚᱠᱷᱚᱱ  ᱯᱟᱹᱱᱩᱟᱜ  ᱡᱟᱸᱦᱟᱸᱱ  

ᱠᱷᱚᱵᱚᱨᱜᱮ  ᱵᱟᱭ  ᱧᱟᱢ  ᱠᱮᱫᱼᱟ ᱾  ᱩᱱᱜᱮ  ᱩᱱᱤᱫᱚ  ᱵᱷᱟᱵᱽᱱᱟ  ᱠᱟᱛᱮᱭ  ᱢᱮᱱ  ᱠᱮᱫᱼᱟ  ᱼ 

“(ᱵᱷᱟᱵᱽᱱᱟ  ᱥᱟᱸᱦᱤᱜ)  ᱮᱱᱰᱮ  ᱠᱷᱟᱱ  ᱢᱟᱨᱟᱝ  ᱵᱮᱴᱟ  ᱫᱚ  ᱚᱸᱰᱮ  ᱥᱩᱠᱷ ᱨᱮᱫᱚ  ᱵᱟᱹᱱᱩ  

ᱜᱮᱭᱟ  !  ᱦᱚᱲᱟᱜ  ᱚᱲᱟᱜ,  ᱚᱠᱚᱭ  ᱚᱠᱚᱭᱟᱜ  ᱠᱟᱛᱷᱟᱭ  ᱟᱹᱭᱠᱟᱹᱣᱟ  !  (ᱪᱚᱴ  ᱥᱮᱫ  

ᱡᱚᱦᱟᱨᱠᱟᱛᱮ)  ᱪᱟᱸᱫᱳ  ᱵᱚᱸᱜᱟ,  ᱤᱧᱫᱚ  ᱡᱟᱸᱦᱟᱸ  ᱛᱤᱱᱟᱹᱜ  ᱫᱩᱠᱷ  ᱮᱢᱟᱹᱧᱢᱮ,  

ᱦᱟᱨᱠᱮᱛᱤᱧᱢᱮ,  ᱤᱧᱫᱚ  ᱡᱟᱸᱦᱟᱸ  ᱞᱮᱠᱟᱛᱤᱧ  ᱥᱟᱦᱟᱣᱟ,  ᱢᱮᱱᱠᱷᱟᱱ  ᱤᱧᱟᱜ  ᱠᱩᱠᱷᱤᱨᱮ  

ᱡᱟᱸᱦᱟᱸᱭ  ᱠᱚ  ᱜᱟᱲᱦᱟᱣ  ᱞᱮᱱᱟ  ᱩᱱᱠᱩ  ᱫᱚ  ᱢᱤᱫ  ᱵᱮᱲᱟ  ᱞᱟᱹᱜᱤᱫ  ᱦᱚᱸ  ᱫᱩᱠᱷᱼᱦᱟᱨᱠᱮᱛ  

ᱫᱚ  ᱟᱞᱚᱢ  ᱮᱢᱟᱠᱚᱛᱤᱧᱟ  ᱾”᱕  ᱱᱚᱸᱰᱮ  ᱜᱤᱫᱽᱨᱟᱹ  ᱞᱟᱹᱜᱤᱫ  ᱟᱭᱳᱟᱜ  ᱥᱳᱦᱟᱜᱽ  ᱫᱩᱞᱟᱹᱲ  

ᱨᱮᱭᱟᱜ  ᱠᱟᱛᱷᱟ  ᱯᱩᱥᱴᱟᱹᱣ  ᱟᱠᱟᱱᱟ ᱾  ᱜᱤᱫᱽᱨᱟᱹᱠᱚ  ᱡᱟᱸᱦᱟᱸ  ᱛᱤᱱᱟᱹᱜ  ᱜᱮᱠᱚ  ᱵᱷᱩᱞ  

ᱨᱮᱦᱚᱸ  ᱟᱭᱳ  ᱴᱷᱮᱱ  ᱫᱚ   ᱩᱱᱠᱩᱣᱟᱜ  ᱢᱟᱭᱟ,  ᱫᱩᱞᱟᱹᱲ  ᱫᱚ  ᱵᱟᱭ  ᱠᱚᱢᱚᱜᱼᱟ  ᱾  ᱚᱱᱟᱛᱮ  

ᱯᱟᱹᱱᱩ  ᱫᱚ  ᱟᱡ  ᱟᱭᱳ  ᱫᱷᱟᱹᱱᱤ  ᱚᱲᱟᱜᱨᱮᱭ  ᱵᱟᱹᱜᱤ  ᱦᱚᱴᱚ  ᱟᱠᱟᱫᱮ  ᱨᱮᱦᱚᱸ,  ᱫᱷᱟᱹᱱᱤ  

ᱫᱚ  ᱟᱡᱨᱮᱱ  ᱜᱤᱫᱽᱨᱟᱹ  ᱱᱤᱛᱚᱜᱦᱚᱸᱭ  ᱩᱭᱦᱟᱹᱨ  ᱮᱭᱟ  ᱟᱨ  ᱚᱱᱠᱟᱜᱮᱭ  ᱫᱩᱞᱟᱹᱲᱟᱭᱟ᱾  

ᱚᱱᱟᱛᱮ  ᱯᱟᱹᱱᱩᱟᱜ  ᱠᱟᱛᱷᱟ  ᱵᱷᱟᱵᱽᱱᱟ  ᱛᱟᱞᱟᱛᱮ  ᱟᱡᱟᱜ  ᱫᱩᱠᱷ  ᱮ  ᱥᱚᱫᱚᱨ  ᱮᱫ  

ᱛᱟᱭᱟ  ᱪᱟᱸᱫᱳ  ᱵᱚᱸᱜᱟ  ᱴᱷᱮᱱ  ᱾  ᱱᱚᱸᱰᱮᱜᱮ  ᱵᱷᱟᱵᱽᱱᱟ  ᱨᱟᱥᱟ  ᱨᱮᱭᱟᱜ  ᱢᱤᱫ  

ᱜᱟᱵᱮᱛᱮᱫ  ᱥᱟᱵ  ᱨᱟᱠᱟᱵ  ᱟᱠᱟᱱᱟ  ᱾      

ᱜᱟᱭᱟᱱ  ᱨᱮᱭᱟᱜ  ᱛᱮᱛᱮᱫ                 

“ᱜᱷᱟᱹᱨᱫᱤ  ᱡᱟᱶᱟᱭ”  ᱜᱟᱭᱟᱱ  ᱠᱷᱚᱱ  ᱱᱚᱣᱟᱜᱮ  ᱵᱟᱰᱟᱭᱚᱜ  ᱠᱟᱱᱟ  ᱡᱮ  ᱱᱤᱡᱮᱨᱟᱜ  

ᱚᱲᱟᱜ  ᱜᱷᱟᱨᱚᱸᱡᱽ,  ᱟᱭᱳᱼᱵᱟᱵᱟ,  ᱵᱚᱠᱚᱼᱵᱚᱭᱦᱟᱠᱚ  ᱵᱟᱹᱜᱤ ᱦᱚᱴᱚ  ᱠᱟᱛᱮ  ᱮᱴᱟᱜ  ᱨᱮ  

ᱚᱲᱟᱜ  ᱜᱷᱟᱨᱚᱸᱡᱽ  ᱛᱮᱭᱟᱨ  ᱫᱚ  ᱛᱤᱥᱦᱚᱸ  ᱢᱤᱫᱴᱟᱹᱝ  ᱢᱟᱹᱱᱢᱤ  ᱥᱩᱠᱷᱟᱹᱞᱤ  ᱡᱤᱭᱚᱱ  

ᱵᱟᱭ  ᱠᱷᱮᱢᱟᱣ  ᱫᱟᱲᱮᱭᱟᱜᱼᱟ ᱾  ᱴᱟᱠᱟᱼᱯᱩᱭᱥᱟᱹ,  ᱫᱷᱚᱱᱼᱫᱩᱨᱤᱵᱽ,  ᱠᱷᱮᱛᱼᱦᱟᱥᱟ  

ᱱᱚᱣᱟᱠᱚ  ᱞᱷᱳᱵᱷᱛᱮ  ᱱᱤᱡᱮᱨᱟᱜ  ᱩᱯᱨᱩᱢ  ᱫᱟᱱᱟᱝ  ᱫᱚ  ᱵᱟᱝ  ᱴᱷᱤᱠᱟ  ᱾  ᱟᱯᱱᱟᱨᱟᱜ  

ᱨᱮᱸᱜᱮᱸᱡ  ᱜᱷᱟᱨᱚᱸᱡᱽ  ᱨᱮᱜᱮ  ᱟᱥᱚᱞ  ᱥᱩᱠᱷ  ᱫᱚ  ᱢᱮᱥᱟ  ᱢᱮᱱᱟᱜᱼᱟ  ᱾  ᱚᱱᱟ  ᱯᱟᱸᱡᱟ  ᱠᱟᱛᱮ  

ᱡᱤᱭᱚᱱ  ᱰᱟᱦᱟᱨ  ᱢᱟᱲᱟᱝ  ᱥᱮᱫ  ᱛᱟᱲᱟᱢᱜᱮ  ᱵᱩᱜᱤᱭᱟ  ᱾  ᱢᱮᱱᱫᱚ  ᱮᱴᱟᱜ  ᱚᱲᱟᱜᱨᱮ  

ᱟᱢᱟᱜ  ᱵᱩᱠᱟᱹ  ᱛᱚᱯᱟ  ᱫᱚ  ᱟᱞᱚᱢ  ᱯᱟᱸᱡᱟᱭᱟ  ᱾  ᱡᱟᱸᱦᱟᱸᱨᱮ  ᱧᱮᱞᱧᱟᱢᱚᱜ  ᱠᱟᱱᱟ  ᱱᱚᱣᱟ  

ᱜᱟᱭᱟᱱᱨᱮᱱ  ᱪᱩᱨᱤᱛ  ᱯᱟᱹᱱᱩ  ᱫᱚ  ᱱᱟᱹᱭᱦᱟᱹᱨ  ᱨᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱛᱟᱸᱦᱮᱸ  ᱠᱟᱛᱮ  

ᱨᱮᱦᱚᱸ  ᱟᱡᱟᱜ  ᱢᱟᱹᱱ  ᱢᱚᱦᱚᱛ  ᱵᱟᱭ  ᱧᱟᱢ  ᱟᱠᱟᱫᱟ  ᱾  ᱚᱱᱟᱛᱮ  ᱢᱩᱪᱟᱹᱫ ᱨᱮ  ᱱᱟᱹᱭᱦᱟᱹᱨ  

ᱵᱟᱹᱜᱤ  ᱠᱟᱛᱮ  ᱪᱟᱞᱟᱣ ᱦᱩᱭ  ᱞᱮᱱ ᱛᱟᱭᱟ  ᱱᱟᱢᱟᱞ  ᱫᱤᱥᱚᱢ  ᱠᱟᱹᱢᱤ  ᱴᱷᱟᱶᱼᱨᱮ ᱾  

ᱢᱮᱱᱠᱷᱟᱱ  ᱚᱸᱰᱮᱦᱚᱸ  ᱵᱟᱭ  ᱛᱟᱸᱦᱮᱸ ᱫᱟᱲᱮᱭᱟᱫᱟ ᱟᱡ  ᱟᱭᱳ,  ᱚᱲᱟᱜ,  ᱵᱚᱭᱦᱟ  ᱠᱚᱣᱟᱜ  

ᱠᱟᱛᱷᱟ  ᱫᱤᱥᱟᱹ  ᱠᱟᱛᱮ ᱾  ᱚᱱᱟᱛᱮ  ᱨᱩᱣᱟᱹᱲ  ᱦᱮᱡ  ᱞᱮᱱᱟᱭ  ᱟᱡᱟᱜ  ᱡᱟᱱᱟᱢ  ᱫᱤᱥᱚᱢ  

ᱡᱟᱱᱟᱢ  ᱟᱭᱳ  ᱟᱜ  ᱴᱷᱟᱶᱼᱨᱮ᱾  ᱢᱤᱱᱚᱛᱤ ᱦᱚᱸ ᱟᱡᱟᱜ  ᱵᱷᱩᱞ  ᱵᱩᱡᱷᱟᱹᱣ  ᱠᱟᱛᱮ  

ᱟᱯᱟᱼᱵᱟᱨᱮ  ᱚᱲᱟᱜ  ᱵᱟᱹᱜᱤ  ᱠᱟᱛᱮ  ᱨᱩᱣᱟᱹᱲ  ᱪᱟᱞᱟᱣ  ᱞᱮᱱᱟᱭ  ᱟᱡᱟᱜ  ᱡᱟᱶᱟᱭ  

ᱚᱲᱟᱜᱛᱮ  ᱾  ᱪᱮᱫᱟᱜ  ᱥᱮ  ᱡᱟᱶᱟᱭ  ᱚᱲᱟᱜᱼᱜᱮ  ᱢᱤᱫᱴᱟᱹᱝ  ᱵᱟᱹᱦᱩ  ᱠᱩᱲᱤᱟᱜ  ᱟᱥᱚᱞ  

ᱚᱲᱟᱜ  ᱫᱚ  ᱾  ᱚᱱᱟᱛᱮ  ᱱᱚᱣᱟ  ᱜᱟᱭᱟᱱ ᱨᱮ  ᱯᱟᱹᱱᱩ  ᱟᱨ  ᱢᱤᱱᱚᱛᱤ  ᱵᱟᱱᱟ  ᱦᱚᱲᱜᱮ  

ᱟᱹᱠᱤᱱᱟᱜ  ᱵᱷᱩᱞ  ᱵᱩᱡᱷᱟᱹᱣ  ᱠᱟᱛᱮ  ᱱᱤᱡᱮᱨ  ᱥᱚᱝᱥᱟᱨ  ᱜᱷᱟᱨᱚᱸᱡᱽ  ᱨᱮᱠᱤᱱ  ᱢᱮᱥᱟ  

ᱨᱩᱣᱟᱹᱲ  ᱞᱮᱱᱟ  ᱾  ᱟᱯᱱᱟᱨ ᱜᱷᱟᱨᱚᱸᱡᱽ  ᱨᱮᱜᱮ ᱟᱥᱚᱞ ᱥᱩᱠᱷᱠᱤᱱ ᱯᱟᱸjᱟ ᱧᱟᱢ ᱞᱮᱫᱟ ᱾     

ᱥᱟᱨ ᱠᱟᱛᱷᱟ (Conclusion)   

“ᱜᱷᱟᱹᱨᱫᱤ  ᱡᱟᱶᱟᱭ”  ᱱᱚᱣᱟ  ᱜᱟᱭᱟᱱ  ᱛᱟᱞᱟᱛᱮ  ᱵᱟᱫᱚᱞ ᱦᱮᱢᱵᱽᱨᱚᱢ  ᱫᱚ  ᱜᱷᱟᱨᱚᱸᱡᱽ  

ᱟᱨ  ᱥᱚᱢᱟᱡᱽ  ᱨᱮᱭᱟᱜ  ᱥᱟᱹᱨᱤᱭᱟᱜ  ᱪᱤᱛᱟᱹᱨᱼᱮ ᱥᱟᱵ ᱨᱟᱠᱟᱵ  ᱟᱠᱟᱫᱟ ᱾   ᱡᱟᱸᱦᱟᱸ  ᱠᱷᱚᱱ  

ᱵᱟᱰᱟᱭ  ᱧᱟᱢᱚᱜ  ᱠᱟᱱᱟ  ᱟᱯᱱᱟᱨᱟᱜ  ᱚᱲᱟᱜ  ᱜᱷᱟᱸᱨᱚᱧᱡᱽ  ᱨᱮᱜᱮ  ᱟᱥᱚᱞ  ᱢᱟᱹᱱ  ᱢᱚᱦᱚᱛ  

ᱫᱚ  ᱧᱟᱢᱚᱜᱼᱟ, ᱡᱟᱸᱦᱟᱸ  ᱮᱴᱟᱜ  ᱚᱲᱟᱜ  ᱨᱮᱫᱚ  ᱚᱱᱟ  ᱵᱟᱝ ᱧᱟᱢᱚᱜᱼᱟ ᱾  ᱚᱱᱟᱛᱮ  ᱠᱚᱲᱟ  

ᱦᱚᱯᱚᱱ  ᱠᱚᱫᱚ  ᱮᱴᱟᱜ  ᱚᱲᱟᱜ ᱨᱮ  “ᱜᱷᱟᱹᱨᱫᱤ  ᱡᱟᱶᱟᱭ”  ᱞᱮᱠᱟᱛᱮ  ᱜᱤᱨᱟᱹᱵᱟᱹᱥᱤ  ᱵᱟᱝ  

ᱛᱟᱸᱦᱮᱸ  ᱠᱟᱛᱮ, ᱱᱤᱡᱮᱨᱟᱜ  ᱚᱲᱟᱜ  ᱥᱚᱝᱥᱟᱨ  ᱛᱟᱞᱟ  ᱨᱮᱜᱮ  ᱟᱭᱳᱼᱵᱟᱵᱟ,  ᱵᱚᱠᱚᱼ 

ᱵᱚᱭᱦᱟ  ᱠᱚᱣᱟᱜ  ᱥᱟᱹᱜᱟᱹᱭ   ᱛᱟᱞᱟᱛᱮ   ᱢᱮᱥᱟ  ᱢᱤᱫ  ᱠᱟᱛᱮ  ᱛᱟᱸᱦᱮᱸᱱᱜᱮ  ᱡᱚᱛᱷᱟᱛ  

